
ᐊᒡᒋᐊᕐᔪᒃ (ᐊᐅᔭᖅ)



1

ᐱᒋᐊᕈᑦ

ᐅᑭᐅᖅᑕᖅᑐᒥ ᐅᐱᕐᖓᖅᑎᓪᓗᒍ, ᓯᓚᒥ ᐃᓴᕈᖅᓱᕐᕙᓗᒃᑐᓂᒃ ᑐᓵᓐᓇᖅᓯᖃᑦᑕᖅᑐᖅ. 
ᐅᖓᓯᒃᑐᐊᓗᖕᓂᑦ ᐋᕗᕆᑲᒥᑦ, ᓴᐅᑦ ᐊᒥᐊᕆᑲᒥᑦ, ᑕᕆᐅᓪᓗ ᐊᑭᐊᓂᑦ, ᑎᖕᒥᐊᑦ 

ᓇᑭᑐᐃᓐᓇᖅ ᓄᓇᕐᔪᐊᕐᒥᙶᖅᑐᑦ ᐅᑭᐅᖅᑕᖅᑐᕐᒧᐊᖅᐸᒃᑐᑦ. ᓲᖅ ᐅᖓᓯᒃᑐᐊᓗᖕᒥᑦ 
ᑎᑭᑉᐸᒃᐸᑦ? ᐅᑭᐅᖅᑕᖅᑐᕐᒥ ᐊᐅᔭᒃᑯᑦ ᓄᓇᖓ ᓂᕆᔭᒃᓴᖃᑦᑎᐊᕐᒪᑦ, ᑎᖕᒥᐊᑦ 
ᐊᒥᓱᒻᒪᕆᐊᓘᓪᓗᑎᒃ ᑎᑭᑉᐸᒃᑐᑦ ᓂᕆᔭᒃᓴᖅᓯᐅᖅᑐᑦ ᐃᕐᓂᐅᕆᐊᖅᑐᖅᑐᓪᓗ. 
ᓯᓚᓗ ᓯᕌᕐᕙᓗᒃᖢᓂ ᕿᒃᑐᕆᔾᔭᓄᑦ ᖁᐱᕐᕈᓄᓪᓗ, ᐃᒪᕐᒥ ᐃᖃᓗᖃᑦᑎᐊᓕᖅᖢᓂ, 
ᐃᒪᖅᓱᓪᓗ ᖁᐱᕐᕈᒃᓴᖃᐅᓕᖅᖢᑎᒃ, ᓄᓇᓗ ᐱᕈᖅᑐᖃᑦᑎᐊᓕᖅᖢᓂ. ᐅᑭᐅᖅᑕᖅᑐᒥ 
ᓯᕿᓐᓃᓇᓕᖅᐸᒃᑐᑦ ᐅᓪᓘᒐᓗᐊᖅᐸᑦ ᐅᓐᓄᐊᖑᒐᓗᐊᖅᐸᓪᓗ, ᑎᖕᒥᐊᓪᓗ ᖃᖓᓕᒫᖅ 
ᓂᕿᒃᓴᖅᓯᐅᕈᓐᓇᖅᖢᑎᒃ. ᐱᐊᕋᖏᑦ ᐱᕈᑲᐅᖅᑐᕆᐊᖃᖅᐸᒃᑐᑦ, ᐊᖏᓕᓗᑎᒃ 
ᓴᙱᓕᕐᓗᑎᒡᓗ ᐅᑎᒧᑦ ᖃᖓᑕᑯᑖᒋᐊᖃᕐᓂᐊᕋᒥᒃ ᐊᐱᓚᐅᖅᑎᓐᓇᒍ.   

 ᐅᑭᐅᖅᑕᖅᑐᕐᒥᐅᓄᑦ ᓂᕐᔪᑎᓄᑦ ᓲᕐᓗ ᑎᕆᒐᓂᐊᓄᑦ, ᑐᓗᒃᑲᓄᑦ, ᓯᒃᓯᖕᓄᓪᓗ, 
ᐊᑯᓂᐊᓗᒃ ᐅᑭᐅᖑᑎᓪᓗᒍ ᓂᒡᓚᓱᐊᓗᒃᑎᓪᓗᒍᓗ ᐊᓐᓇᐅᒪᓚᐅᖅᑐᑦ ᑐᙵᓱᒃᑎᑦᑎᕙᒃᐳᑦ 
ᐅᑭᐅᖅᑕᖅᑐᕐᒥ ᓂᕆᔭᒃᓴᖃᑦᑎᐊᒃᑲᓐᓂᓕᕌᖓᒥᒃ. ᑎᖕᒥᐊᑦ ᓇᖕᒥᓂᖅ, ᒪᓐᓂᖕᒥᓂᒃ 
ᐱᐊᕋᖏᓐᓂᒡᓗ ᑳᒃᑐᓄᑦ ᓂᕐᔪᑎᓄᑦ ᐱᔭᐅᑦᑕᐃᓕᓇᓱᐊᖅᖢᑎᒃ ᐊᔾᔨᒌᙱᑦᑐᓂᒃ 

ᑕᑯᔭᐅᑦᑕᐃᓕᔾᔪᑎᖃᖅᐸᒃᐳᑦ.  
 

 ᖃᓄᐊᓗᒃ ᑕᑯᔭᐅᑦᑕᐃᓕᓇᓱᒍᓐᓇᖅᐱᑦ ᓇᐹᖅᑐᖃᙱᑦᑐᒥ? 
ᑕᑯᔭᐅᑦᑕᐃᓕᔪᓐᓇᖅᐳᑎᑦ ᐊᓐᓄᕌᕐᓗᑎᑦ ᓄᓇᐅᑉ ᐊᔾᔨᐸᓗᖏᓐᓂᒃ ᓄᓇᒃᑯᓪᓗ ᐹᕐᖑᕐᓗᑎᑦ 
- ᐃᓚᖏᑦ ᑎᖕᒥᐊᑦ ᒥᖅᑯᖏᑦ ᓱᓗᖏᓪᓗ ᓄᓇᐅᑉ ᐊᔾᔨᐸᓗᖓᓐᓂᒃ ᑕᖅᓴᖃᖅᐸᒃᑐᑦ 
ᑕᑯᔭᐅᑦᑕᐅᓕᓇᓱᐊᕈᑎᖏᓐᓂᒃ. ᐃᓛᓐᓂᒃᑯᑦ ᑭᓱᑐᐃᓐᓇᕐᒥᒃ ᐃᔨᖅᓯᔪᓐᓇᖅᑐᑎᑦ ᖁᑦᑎᒃᑐᒧᑦ 
ᑕᑯᔭᐅᓂᐊᖏᒻᒪᑦ - ᐃᓚᖏᑦ ᑎᖕᒥᐊᑦ ᒪᓐᓂᖏᓐᓂᒃ ᐱᔭᐅᑦᑕᐃᓕᑎᑦᑎᓇᓱᐊᖅᐸᒃᑐᑦ 
ᐃᓐᓈᕈᓂ ᐃᕐᓂᐅᖅᖢᑎᒃ. ᐃᔨᖅᓯᔪᓐᓇᕐᒥᔪᑎᑦ ᐅᔭᕋᓱᒡᔪᑦ ᐊᑯᓐᓂᖏᓐᓂ ᐅᕝᕙᓘᓐᓃᑦ 
ᐃᕕᒃᓱᒃᑲᓂ - ᐃᓚᖏᑦ ᑎᖕᒥᐊᑦ ᐃᕙᕝᕕᓕᐅᖅᐸᒃᑐᑦ ᓇᓂᔭᒃᓴᐅᖏᑦᑐᓂᒃ. ᐊᒻᒪᓘᓐᓃᑦ 
ᑕᑯᔭᒃᓴᐅᙱᑦᑐᓕᐅᕈᓐᓇᖅᑐᑎᑦ ᐊᒥᐊᕐᓗᒍ ᐅᔭᖅᑲᓂᒃ ᐊᔾᔨᖃᓕᖅᑎᓪᓗᒍ - ᓯᒡᔭᕐᒥᐅᑕᑦ 
ᑎᖕᒥᐊᑦ ᑕᐃᒫᒃ ᓄᓇᑐᑦ ᑕᖅᓴᖃᕋᒥᒃ ᑕᑯᔭᒃᓴᐅᙱᑦᑐᓐᓇᖅᐸᒃᑐᑦ.  

 ᐃᓕᓐᓂᐊᕈᑦᑕ ᓇᓂ ᑎᖕᒥᐊᑦ ᐃᕐᓂᐅᓲᖑᖕᒪᖔᑕ, ᑭᓱᓂᒃ ᓂᕆᕙᖕᒪᖔᑕ, ᖃᓄᖅ 
ᓂᓪᓕᐊᕙᖕᒪᖔᑕ, ᑕᑯᓇᓱᓕᕈᓐᓇᖅᑐᒍᑦ ᓄᓇᐅᑉ ᑭᓱᕋᓛᖏᑦ ᖃᓄᐃᑦᑑᖕᒪᖔᑕ. ᓱᓗᒃᓱᖅᑐᓂᒃ 
ᑐᓵᓗᑕ, ᐅᕝᕙᓘᓐᓃᑦ ᐃᕕᒃᓱᒃᑲᓂ ᑕᓯᐅᑉ ᑭᒡᓕᐊᓂ ᖃᖅᓴᐅᕐᒥᒃ ᓇᓂᓯᓗᑕ ᐃᕙᔪᒥᒃ, 
ᐅᕙᑦᑎᓐᓂᒃ ᐳᐃᒍᓚᐅᑲᒍᓐᓇᖅᑐᒍᑦ, ᐃᖅᑲᕐᓗᑕᓗ ᐆᒪᔪᖅᑕᓕᖕᒥ ᓄᓇᖃᖃᑕᐅᓂᑦᑎᓐᓂᒃ.  

ᑎᖕᒥᐊᓄᑦ ᐆᒃᑐᕋᕈᑕᐅᔪᑦ

ᐃᓴᕈᖏᑦ
ᑎᖕᒥᐊᑉ ᐃᓴᕈᖓᑕ ᐃᓱᐊᓂᑦ ᐃᒡᓗᐊᓄᑦ ᐃᓱᐊᓄᑦ 

ᐆᒃᑐᕋᖅᑕᐅᓂᖓ.

ᑕᑭᓂᖓ
ᑎᖕᒥᐊᑦ ᓯᒡᒍᐊᓂᑦ ᐸᐱᐊᑕ ᑕᑭᓛᖓᓄᑦ ᐆᒃᑐᕋᖅᑕᐅᔪᖅ.

ᐅᑭᐅᓕᒫᖅ ᐅᑭᐅᖅᑕᖅᑐᕐᒦᑉᐸᒃᑐᑦ ᑎᖕᒥᐊᑦ
ᖃᓐᓂᙳᐊᖅᑕᖃᖅᐸᑦ ᒪᒃᐱᒐᑉ ᖁᓛᓂ, ᓇᓗᓇᐃᖅᓯᔪᖅ ᑖᓐᓇ 
ᑎᖕᒥᐊᖅ ᐅᑭᐅᖅᑕᖅᑐᕐᒦᑉᐸᖕᓂᖓᓂ ᐅᑭᐅᓕᒫᖅ.

ᑎᑭᑉᐸᒃᑐᑦ ᐊᐅᓪᓚᖅᐸᒃᑐᑦ ᑎᖕᒥᐊᑦ
ᐅᓇ ᓴᖅᑭᔮᖅᐸᑦ ᒪᒃᐱᒐᑉ ᖁᓛᓂ, ᓇᓗᓇᐃᖅᓯᔪᖅ ᑖᓐᓇ ᑎᖕᒥᐊᖅ 
ᐅᑭᐅᖅᑕᖅᑐᒧᑦ ᑎᑭᑉᐸᖕᓂᖓᓂᒃ.  ᐅᑭᐅᒃᑯᑦ ᓄᓇᐅᑉ ᐊᓯᐊᓃᑉᐸᒃᑐᖅ 
ᐊᐅᔭᒃᑯᑦ ᐅᑭᐅᖅᑕᖅᑐᒧᑦ ᐃᕙᔭᖅᑐᖅᐸᒃᑐᖅ.

ᑐᓗᒐᖅ
ᐊᕿᒡᒋᖅ (ᐊᑕᔪᓕᒃ

)

ᐃᒥᖅ ᑯᑕᐃ ᓚᖅ

Gyrfa lcon
ᖃᐅᓪᓗᖅᑖᖅ

ᖁᒡᔪᒃ

ᐅᒃᐱᒡᔪᐊᖅ

ᑭᒡᒐᕕᒃ

ᒥᑎᖅ ᐊᒪᐅᓕᒡᔪᐊᖅ
 

ᐊᒡᒋᐊᕐᔪᒃ

ᐊᒃᐸ

   ᓴᐅᕐᕋᖅ

ᖃᖅᓴᐅᖅ

ᑎᖕᒥᐊᑦ ᐆᒥᖓ ᓇᓗᓇᐃᒃᑯᑕᓖᑦ ᐃᓚᖏᓐᓂ ᐅᑭᐅᓕᒫᖅ 
ᐅᑭᐅᖅᑕᖅᑐᕐᒦᑉᐸᒃᑐᑦ, ᐃᓚᖏᑦ ᐅᑭᐅᒃᑯᑦ ᐊᐅᓪᓚᖅᐸᒃᖢᑎᒃ.

ᑎᖕᒥᐊᑦ ᐊᖏᓕᕇᖕᓂᖏᑦ
ᑎᖕᒥᐊᙳᐊᑦ ᓇᓗᓇᐃᖅᓯᔾᔪᑕᐅᔪᑦ ᖃᓄᖅ ᐊᖏᓕᕇᒃᑎᒋᖕᒪᖔᑕ.

ᑐᓗᒐᖅ
ᐊᕿᒡᒋᖅ (ᐊᑕᔪᓕᒃ

)

ᐃᒥᖅ ᑯᑕᐃ ᓚᖅ

Gyrfa lcon
ᖃᐅᓪᓗᖅᑖᖅ

ᖁᒡᔪᒃ

ᐅᒃᐱᒡᔪᐊᖅ

ᑭᒡᒐᕕᒃ

ᒥᑎᖅ ᐊᒪᐅᓕᒡᔪᐊᖅ
 

ᐊᒡᒋᐊᕐᔪᒃ

ᐊᒃᐸ

   ᓴᐅᕐᕋᖅ

ᖃᖅᓴᐅᖅ

ᓱᓗᑦ, ᓯᒡᒍᑦ, ᐃᓯᒐᔮᓪᓗ

ᓱᓗᑦ
ᖃᓄᖅ ᑎᖕᒥᐊᑦ ᐊᔾᔨᐅᙱᓚᑦ? ᐊᓯᖏᑦᑕᐅᖅ ᐆᒪᔪᑦ ᐃᓴᕈᖃᕐᒥᔪᑦ, ᓲᕐᓗ ᑕᕐᕋᓕᑭᑖᑦ, 
ᑭᒍᑎᓕᑦ ᒥᖅᑯᐃᑦᑐᑦ, ᐃᒍᑦᑕᓪᓘᓐᓃᑦ. ᐊᓯᖏᑦ ᐆᒪᔪᑦ ᓲᕐᓗ ᐅᓕᑲᐹᓖᑦ, ᐸᒥᐅᑯᑖᓖᑦ 
ᐊᒻᒪ ᐱᒡᓕᖅᑕᔫᑦ ᓈᕌᔩᑦ ᒪᓐᓂᖃᖅᐸᖕᒥᔪᑦ. ᑭᓯᐊᓂ ᑎᖕᒥᐊᑦ ᐆᒪᔪᓕᒫᓂᒃ 
ᓱᓗᖃᖅᑐᑐᐊᑦᑎᐊᖑᔪᑦ. ᓱᓗᖏᓐᓄᑦ ᐅᖅᑰᔪᓐᓇᖅᖢᑎᒃ, ᐊᖑᔭᐅᓇᓱᓕᕌᖓᒥᒡᓗ 
ᖃᖓᑦᑕᕐᓗᑎᒃ ᕿᒫᔪᓐᓇᖅᖢᑎᒃ. ᓱᓗᒥᓄᓪᓗ ᐊᐅᑉᐸᒃᓴᖅᑖᕋᓲᑎᖃᕈᓐᓇᖅᖢᑎᒃ.  
 ᑎᖕᒥᐊᑦ ᓱᓗᖏᑦᑕ ᑕᖅᓴᖏᑦ ᐊᓯᔾᔨᕈᓐᓇᖅᖢᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᒪᓕᒡᓗᒍ ᑕᑯᔭᒃᓴᐅᑦᑕᐃᓕᔾᔪᑎᖏᓐᓂᒃ. ᓱᓗᖏᓪᓗ ᐊᓯᔾᔨᕈᓐᓇᕆᓪᓗᑎᒃ ᐃᓴᐅᓚᐅᖅᑎᓪᓗᒋᑦ. 
ᐃᓴᐅᓪᓗᑎᒃ ᓱᓗᑦ ᐱᐅᔪᓐᓃᖅᓯᒪᔪᑦ ᑲᑕᒐᖅᖢᑎᒃ ᓄᑖᓂᒃ ᓱᓗᑖᖅᐸᒃᑐᑦ. 

ᖃᐅᓪᓗᖅᑖᖅ
ᐃᓴᕈᖓᓂᑦ

ᑐᓗᒐᖅᖃᖓᑦᑕᐅᑎᖏᑦ

 ᐅᒃᐱᒡᔪᐊᖅ ᐸᐱᖓᓂᑦ

ᒥᑎᖅ ᐊᒪᐅᓕᒡᔪᐊᖅ 
ᐅᓪᓗᖏᑦ

ᓯᒡᒍᑦ
ᓯᒡᒍᑦ ᐊᔾᔨᒌᙱᑦᑑᕙᒃᑐᑦ ᑕᐅᑦᑐᖏᑦ ᐊᖏᓂᖏᓪᓗ. ᓯᒡᒍᖓᑕ ᖃᓄᐃᓕᖓᓂᖓᓄᑦ 
ᖃᐅᔨᔪᓐᓇᖅᑐᒍᑦ ᑭᓱᓂᒃ ᓂᕆᕙᖕᒪᖔᑕ. ᐱᕈᖅᑐᒃᓴᓂᒃ ᓂᕆᕙᒃᑐᑦ, ᑯᒪᖕᓂᒃ ᓂᕆᕙᒃᑐᑦ, 
ᐃᖃᓗᒃᑐᖅᐸᒃᑐᑦ ᐊᔾᔨᒌᙱᑦᑐᓂᒃ ᓯᒡᒍᖃᐅᖅᑐᐃᓐᓇᐃᑦ. ᓯᒡᒍᐊᑕ ᖃᓄᐃᓕᖓᓂᖓᓄᑦ 
ᓂᕆᔭᒃᓴᖅᓯᐅᕈᑎᒋᕙᒃᑕᖏᑦ. ᑕᑭᔪᑦ ᓴᖑᖓᐅᔭᖅᑐᑦ ᓯᒡᔭᓂ ᒪᕋᓂ ᑯᒪᒃᓯᐅᕈᑕᐅᕙᒃᑐᑦ, 
ᐃᓚᖏᓪᓗ ᑎᓯᔪᑦ ᓯᒡᒍᖏᑦ ᐊᖏᔪᑦ ᐊᐃᑉᐸᒃᓴᖅᑖᕋᓲᑎᖃᕈᓐᓇᖅᖢᑎᒃ.  ᓇᓚᐅᑦᑖᕈᓐᓇᖅᐱᑦ 
ᐅᑯᐊ ᑎᖕᒥᐊᑦ ᑭᓱᑐᖅᐸᖕᒪᖔᑕ ᓯᒡᒍᖓᑕ ᖃᓄᐃᓕᖓᓂᖓ ᒪᓕᒡᓗᒍ?  

ᖁᒡᔪᒃ
ᑐᓗᒐᖅ

ᖃᐅᓪᓗᖅᑖᖅ

ᑭᒡᒐᕕᒃ
ᖃᖅᓴᐅᖅ

ᐃᓯᒐᔮᑦ
ᐊᒥᓱᓂᒃ ᐃᓕᑦᑎᔪᓐᓇᕐᒥᔪᑎᑦ ᖃᓄᖅ ᓂᕆᔭᒃᓴᖅᓯᐅᓲᖑᖕᒪᖔᑕ ᐃᓯᒐᔮᖏᑎᒍᑦ. ᐃᓚᖏᑦ 
ᑎᖕᒥᐊᑦ, ᓲᕐᓗ ᐅᒃᐱᒡᔪᐊᑦ, ᐊᖑᓇᓱᒃᐸᒃᑐᑦ. ᐃᓯᒐᖏᑦ ᓴᙱᔫᓪᓗᑎᒃ ᑯᑭᖅᑯᖅᑐᓪᓗᑎᒡᓗ 
ᑎᒍᓯᔾᔪᑎᒃᓴᖏᓐᓂᒃ. ᐃᓚᖏᑦ ᓂᐅᑯᑖᓖᑦ ᓯᒡᔭᕐᓂ ᐃᒪᖅᓱᓂ ᐱᓱᒍᓐᓇᐅᑎᖏᑦ 
ᓂᕆᔭᒃᓴᖅᓯᐅᖅᑎᓪᓗᒋᑦ. ᐃᓯᒐᔮᑦ ᐊᑯᓐᓂᖏᑦᑎᒍᑦ ᐅᕕᓂᓖᑦ ᐃᒪᒃᑰᕈᓐᓇᖅᖢᑎᒃ 
ᐊᖅᑲᐅᒪᔪᓐᓇᖅᖢᑎᒡᓗ, ᐃᒪᐅᑉ ᖄᖓᓂ ᓇᓘᑎᒋᓪᓗᒋᑦ ᐃᖏᕐᕋᔪᓐᓇᖅᖢᑎᒃ 
ᐊᖅᑲᐅᒪᓗᑎᒡᓗ ᐃᖃᓗᒐᓱᒍᓐᓇᖅᖢᑎᒃ. 

ᓴᐅᕐᕋᖅ

ᖁᒡᔪᒃ

ᑐᓗᒐᖅ

ᑭᒡᒐᕕᒃ

ᐅᑭᐅᖅᑕᖅᑐᕐᒥ 
ᑎᖕᒥᐊᑦ

ᐊᒃᐸ
ᐃᓄᒃᑐᑦ ᑕᐃᔭᐅᓂᖓ: ᐊᒃᐸ
 
ᑖᒃᑯᐊ ᑎᖕᒥᐊᑦ ᕿᕐᓂᖅᑕᐅᔪᑦ ᖃᑯᕐᓂᖃᖅᖢᑎᒃ, ᓲᕐᓗ ᕿᕐᓂᖅᑐᒥᒃ ᓇᓴᓕᒃᓯᒪᔪᑦ. 
ᐃᓯᒐᔮᖏᑦ ᕿᕐᓂᖅᑐᑦ ᐊᑯᓐᓂᖏᑦᑎᒍᑦ ᐅᕕᓂᖃᖅᖢᑎᒃ, ᓯᒡᒍᖏᓪᓗ ᕿᕐᓂᖅᖢᑎᒃ 
ᑐᐊᑦᑐᑯᓗᖕᒥᒃ ᖃᑯᕐᓂᖃᖅᖢᑎᒃ. ᐃᓴᕈᖏᑦ ᒥᑭᑦᑐᑯᓘᔮᖅᑐᑦ ᑎᒥᑲᓪᓚᖏᓐᓄᑦ, 
ᐊᒃᐸᓪᓗ ᓱᒃᑲᔪᒥᒃ ᐃᓴᕈᖅᓱᕆᐊᖃᖅᖢᑎᒃ ᑎᖕᒥᓇᓱᓕᕌᖓᒥᒃ. ᐊᖑᑎᕕᐊᑦ ᐊᕐᓇᕕᐊᓪᓗ 
ᐊᔾᔨᒌᒃᑐᑦ, ᐊᑐᓂᓗ 45 cm-ᓂᒃ ᐊᖏᓂᖃᖅᖢᑎᒃ.  

ᓇᓃᑉᐸᒃᐸᑦ: ᐊᒃᐸᑦ ᐃᕐᓂᐅᖅᐸᒃᑐᑦ ᑲᑎᙵᔪᐊᓘᓪᓗᑎᒃ ᓂᐱᖅᑯᖅᑐᔪᐊᓘᓪᓗᑎᒃ 
ᐃᓐᓈᕈᓂ, ᑎᕆᒐᓂᐊᓄᑦ ᓇᓄᕐᓄᓪᓗ ᐃᓄᖅᑕᐅᔪᓂ, ᑭᓯᐊᓂ ᓇᐅᔭᓄᑦ ᑎᑭᑕᒃᓴᐅᓪᓗᑎᒃ. 
ᐃᓐᓈᕈᑦ ᐊᑖᓂ ᑕᖅᓴᕆᒃᑐᓂᒃ ᐊᐅᐸᔮᖅᑐᓂᒃ ᐅᔭᖅᑲᓂᒃ ᑕᑯᒍᕕᑦ ᑕᐃᒪ ᐃᓐᓈᕈᖅ 
ᐃᕐᓂᐅᕐᕕᐅᕙᒃᐳᖅ ᐊᒃᐸᓄᑦ.

ᓂᕆᕙᒃᑕᖏᑦ: ᐊᒃᐸᑦ ᐅᖓᓯᒃᑐᒻᒪᕆᖕᒧᑦ ᑎᖏᓗᑎᒃ ᐃᖃᓗᒐᓱᒡᕕᒃᓯᐅᖅᐸᒃᑐᑦ. 
ᑕᕆᐅᕐᒥ ᐊᔪᙱᑦᑐᒻᒪᕆᐊᓗᐃᑦ. ᐃᓴᕈᖅᑎᒃ ᐊᑐᖅᖢᒋᑦ ᐊᖅᑲᐅᒪᓗᑎᒃ ᐆᒐᕐᓂᒃ 
ᐊᓯᖏᓐᓂᒡᓗ ᐆᒪᔪᓂᒃ ᓂᕆᔭᒃᓴᖅᓯᐅᖅᐸᒃᑐᑦ, ᐊᖅᑲᐅᒪᔪᓐᓇᖅᖢᑎᒡᓗ 200 m-ᓂᒃ 
ᐊᒻᒧᑦ!

ᑐᓵᓇᓱᒡᓗᒋᑦ: ᐊᒃᐸᑦ ᓂᐱᖅᑯᖅᑐᔪᒻᒪᕆᐊᓗᐃᑦ, “ᐋᐆᖅ, ᐋᐆᖅ”-ᐸᓚᑦᑎᔪᑦ ᐃᓐᓈᕈᐃᑦ 
ᖃᓂᒋᔭᖏᑎᒎᖅᑐᓄᑦ.

ᐃᕙᕝᕕᖏᑦ:  ᐊᒃᐸᑦ ᐃᕙᕝᕕᓕᐅᖅᐸᙱᑦᑐᑦ. ᐊᑕᐅᓯᕐᒥᒃ ᒪᓐᓂᖕᒥᒃ ᐃᕐᓂᕙᒃᑐᑦ ᐃᓐᓈᕉᑉ 
ᖄᖓᓄᒥᐊᖅ. ᐊᑐᓂ ᐊᒃᐸ ᐃᕐᓂᕙᒃᑐᖅ ᑕᕝᕙᓂᑦᑕᐃᓐᓇᖅ ᐃᕐᓂᕝᕕᒋᓚᐅᖅᑕᒥᓂ 
ᐊᕐᕌᒍᑕᒫᑦᑎᐊᖅ. 

ᒪᓐᓂᖓ: ᐊᒃᐸ ᐊᑕᐅᓯᕐᒥᒃ ᐊᖏᔪᒥᒃ, ᑐᖑᔫᔭᖅᑐᒥᒃ, ᑕᖅᓴᕆᙱᑦᑐᒥᒃ ᒪᓐᓂᖃᖅᐸᒃᑐᖅ 
ᑲᔪᕐᒥᒃ ᑕᖅᓴᒐᓛᒃᑐᒥᒃ. ᐊᒃᐸᑦ ᒪᓐᓂᖏᑦ ᐃᒡᓗᐊᓂ ᓄᕗᖃᐅᔭᖅᖢᑎᒃ ᐃᒡᓗᐊᓂᓗ 
ᐊᖕᒪᓗᕐᓂᖅᓴᐅᓪᓗᑎᒃ ᐊᒃᓴᑳᓕᕈᑎᒃ ᐅᑎᒧᒋᐊᕈᓐᓇᕈᑎᖏᓐᓂᒃ ᐃᓐᓈᕈᕐᒥᑦ 
ᑲᑕᙱᓪᓗᑎᒃ. ᐊᕐᓇᕕᐊᑦ ᐊᖑᑎᕕᐊᓪᓗ ᓂᑭᑦᑖᖅᖢᑎᒃ ᐃᕙᕙᒃᑐᑦ, ᐊᖑᑎᕕᐊᑦ 
ᐅᓐᓄᐊᒃᑯᑦ ᐃᕙᒐᔪᖕᓂᖅᓴᐅᓪᓗᑎᒃ.  

ᐊᒃᐹᕋᖅ: ᐊᒃᐸᑦ ᐅᑮᕙᒃᑐᑦ ᑕᕆᐅᕐᒥ ᓂᒡᓕᓇᖅᑐᒥ ᓄᐊᑦ ᐊᑦᓛᓐᑎᒃ ᐊᒻᒪ ᓄᐊᑦ 
ᐸᓯᕕᑦ ᐃᒪᕕᖏᓐᓂ.

ᐅᑭᐅᒃᑯᑦ: ᐊᑐᓂ ᐊᒃᐸᑦ ᒪᓐᓂᖏᑦ ᐊᔾᔨᐅᙱᐊᕐᔪᖕᓂᖃᖅᑐᐃᓐᓇᐅᔪᑦ, 
ᐊᔾᔨᒌᒃᑐᖅᑕᖃᙱᑦᑐᑦ. ᐊᒃᐸᑦ ᒪᓐᓂᖕᒥᓂᒃ ᐃᕐᓂᔭᒥᓂᒃ ᖃᓄᐃᑦᑑᓂᖓᓂᒃ 
ᐳᐃᒍᔾᔭᐃᖅᐸᒃᑐᑦ ᐊᓯᖏᓐᓄᑦ ᒪᓐᓂᖕᓄᐊᕐᓂᕈᑎᒃ ᓇᓂᔪᓐᓇᕐᓂᐊᕋᒥᔾᔪᒃ. 

ᑕᑭᓂᖓ: 36–48 cm  
ᐃᓴᕈᖏᑦ 76 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: 
ᐊᑐᓂ ᐊᒃᐸᑦ ᒪᓐᓂᖏᑦ 
ᐊᔾᔨᐅᙱᐊᕐᔪᖕᓂᖃᖅᑐᐃᓐᓇᐅᔪᑦ, 
ᐊᔾᔨᒌᒃᑐᖅᑕᖃᙱᑦᑐᑦ. ᐊᒃᐸᑦ 
ᒪᓐᓂᖕᒥᓂᒃ ᐃᕐᓂᔭᒥᓂᒃ 
ᖃᓄᐃᑦᑑᓂᖓᓂᒃ ᐳᐃᒍᔾᔭᐃᖅᐸᒃᑐᑦ 
ᐊᓯᖏᓐᓄᑦ ᒪᓐᓂᖕᓄᐊᕐᓂᕈᑎᒃ 
ᓇᓂᔪᓐᓇᕐᓂᐊᕋᒥᔾᔪᒃ. 9



ᐃᒥᖅᑯᑕᐃᓚᖅ
ᐃᓄᒃᑐᑦ ᑕᐃᔭᐅᓂᖓ: ᐃᒥᖅᑯᑕᐃᓚᖅ
 
ᑖᓐᓇ ᑐᓄᐊ ᓯᐊᕐᓇᐅᓪᓗᓂ ᓈᖓ ᖃᑯᖅᑑᓪᓗᓂ ᐃᒪᕐᒥᐅᑕᓂᒃ ᓂᕆᕙᒃᑐᖅ ᐸᐱᖅᑯᖅᑐᔪᖅ, 
ᐃᓴᕈᖏᒃ ᑐᐊᖦᖢᑎᒃ, ᕿᕐᓂᖅᑐᒥᒃ ᓂᐊᖁᓕᒃ. ᐃᓯᒐᔮᖏᒃ ᐊᑯᓐᓂᖏᑦᑎᒍᑦ ᐅᕕᓂᖃᖅᖢᑎᒃ, 
ᓄᕝᕗᕆᒃᑐᒥᒃ ᓯᒡᒍᓕᒃ ᐃᓯᒐᔮᖏᒃ ᓯᒡᒍᐊᓗ ᐊᐅᐸᖅᖢᑎᒃ. ᐊᖑᑎᕕᐊᑦ ᐊᕐᓇᕕᐊᓪᓗ 
ᐊᔾᔨᒌᒃᑐᑦ, ᓄᓕᐊᔮᕇᒡᓗ ᐃᓅᓯᓕᒫᕐᒥᓂ ᑲᑎᙵᕙᒃᖢᑎᒃ. ᐃᒥᖅᑯᑕᐃᓚᑦ 33 – 36 cm-ᓂᒃ 
ᐊᖏᓂᖃᐸᓗᒃᐸᒃᑐᑦ. 

ᓇᓃᑉᐸᒃᐸᑦ: ᐃᒥᖅᑯᑕᐃᓚᑦ ᐃᕐᓂᐅᖅᐸᒃᑐᑦ ᓄᓇᐃᓐᓇᕐᒥ ᓯᒡᔭᖅᐸᓯᓗᐊᙱᑦᑐᒥ 
ᐊᒥᓱᐊᓘᓪᓗᑎᒃ. ᑕᑯᔭᒃᓴᐅᕙᒃᑐᑦ ᐊᒥᓲᓪᓗᑎᒃ ᓯᒡᔭᑦ ᖁᓛᓂ ᖃᖓᑕᔪᑦ ᐃᒪᕐᒧᑦ 
ᓴᕝᕗᖅᐸᒃᑐᑦ ᓂᕆᔭᒃᓴᖅᓯᐅᖅᖢᑎᒃ. ᐃᓴᕈᖏᑦᑎᒍᑦ ᓯᕿᓂᖅ ᑕᑯᔭᒃᓴᐅᔪᖅ 
ᖃᐅᔨᒋᐊᓛᖅᐸᑦ.  

ᓂᕆᕙᒃᑕᖏᑦ: ᐃᒥᖅᑯᑕᐃᓚᑦ ᐃᕐᓂᐅᖅᐸᒃᑐᑦ ᓄᓇᐃᓐᓇᕐᒥ ᓯᒡᔭᖅᐸᓯᓗᐊᙱᑦᑐᒥ 
ᐊᒥᓱᐊᓘᓪᓗᑎᒃ. ᑕᑯᔭᒃᓴᐅᕙᒃᑐᑦ ᐊᒥᓲᓪᓗᑎᒃ ᓯᒡᔭᑦ ᖁᓛᓂ ᖃᖓᑕᔪᑦ ᐃᒪᕐᒧᑦ 
ᓴᕝᕗᖅᐸᒃᑐᑦ ᓂᕆᔭᒃᓴᖅᓯᐅᖅᖢᑎᒃ. ᐃᓴᕈᖏᑦᑎᒍᑦ ᓯᕿᓂᖅ ᑕᑯᔭᒃᓴᐅᔪᖅ 
ᖃᐅᔨᒋᐊᓛᖅᐸᑦ.  

ᑐᓵᓇᓱᒡᓗᒋᑦ: ᐃᒥᖅᑯᑕᐃᓚᑦ ᓂᐱᖅᑯᖅᑐᔪᐊᓘᓪᓗᑎᒃ ᓂᓪᓕᐊᕙᒃᑐᑦ “ᑭᒃ, ᑭᒃ, ᑭᒃ” 
ᐅᕝᕙᓘᓐᓃᑦ ᐊᕕᐅᔨᐸᓗᖕᓇᖅᑐᓂᒃ “ᑮ-ᔮ”-ᓚᓪᓗᑎᒃ. 

ᐃᕙᕝᕕᖏᑦ:  ᐃᒥᖅᑯᑕᐃᓚᑦ ᐃᕙᕝᕕᖏᑦ ᒥᑭᑦᑐᑯᓗᐃᑦ ᓄᓇᐃᓐᓇᕐᒥ ᐃᑎᖅᓴᓕᐊᖑᓯᒪᔪᑦ 
ᐃᓛᓐᓂᓗ ᐃᕕᒐᓚᖃᖅᐸᒃᖢᑎᒃ ᐊᕙᑎᖏᑦᑎᒍᑦ. ᐃᒥᖅᑯᑕᐃᓚᑦ ᖃᓂᒌᒃᑐᓂᒃ 
ᐃᕙᕝᕕᖃᖅᐸᒃᑐᑦ, ᖃᒡᓕᔪᖃᓕᕌᖓᓪᓗ ᐃᒥᖅᑯᑕᐃᓚᑦ ᑐᓗᕆᐊᒃᓴᓕᖅᐸᒃᑐᑦ, ᓯᒡᒍᖏᑦ 
ᐅᓗᕆᐊᓇᖅᖢᑎᒃ ᓂᐱᖅᑯᖅᑐᔪᐊᓘᓪᓗᑎᒡᓗ ᕿᒫᑎᑦᑎᓇᓱᒃᐸᒃᑐᑦ.  

ᒪᓐᓂᖓ: ᐃᒥᖅᑯᑕᐃᓚᑦ ᐊᑕᐅᓯᕐᒥᒃ ᐱᖓᓱᓂᒡᓘᓐᓃᑦ ᒪᓐᓂᒃᑖᕈᓐᓇᖅᑐᑦ, ᑲᔪᕐᓚᖕᓂᒃ, 
ᑭᓯᐊᓂ ᒪᕐᕉᖕᓂᒃ ᒪᓐᓃᖕᓂᒃ ᐃᕐᓂᒐᔪᖕᓂᖅᓴᐅᔪᑦ. ᒪᓐᓂᑦ ᓄᓇᐃᓐᓇᒦᑉᐸᒃᑐᑦ, ᑭᓯᐊᓂ 
ᑕᖅᓴᖏᑦ ᓄᓇᐅᑉ ᑕᖅᓴᖏᑎᑑᕐᓂᖏᓐᓄᑦ ᑕᑯᑲᐅᑎᒋᔭᒃᓴᐅᑦᑎᐊᙱᑦᑐᑦ.  

ᐃᒥᖅᑯᑕᐃᓛᕋᖅ: ᕿᓂᖅᑐᓂᒃ ᑕᖅᓴᓪᓛᔪᑦ ᐃᒥᖅᑯᑕᐃᓛᕋᑦ ᑐᑭᖅᐸᒃᑐᑦ 
ᐃᕙᔭᐅᓪᓗᑎᒃ ᐱᓇᓱᐊᕈᓯᕐᓄᑦ ᐱᖓᓱᓄᑦ ᐊᖕᒪᓗᖅᑐᑲᓪᓚᐅᔮᖅᖢᑎᒃ, ᒥᖅᑯᒋᒃᖢᑎᒃ 
ᐊᐅᓚᑎᓐᓇᒋᓪᓗ ᑕᑯᔭᒃᓴᐅᙱᑲᓴᑦᑎᐊᖅᑐᑦ, ᒥᖅᑯᖏᑦ ᓄᓇᐅᖅᑰᔨᑐᐃᓐᓇᕈᓐᓇᕐᒪᑕ. 
ᑎᖏᔪᓐᓇᖅᓯᓚᐅᙱᓐᓂᖏᓐᓂ ᑕᒪᐃᓐᓄᑦ ᐊᖑᑎᕕᐊᓄᑦ ᐊᕐᓇᕕᐊᓄᓪᓗ 
ᐃᒪᕐᒥᙶᖅᑐᓂᒃ ᓂᕆᑎᑕᐅᕙᒃᑐᑦ. 

ᐅᑭᐅᒃᑯᑦ: ᐃᒥᖅᑯᑕᐃᓚᑦ ᑎᖕᒥᐊᓕᒫᑦᑎᐊᓂᒃ ᐅᖓᓯᖕᓂᖅᐹᑦᑎᐊᒧᑦ ᑎᖕᒥᕙᒃᑐᑦ. 
ᓄᓇᕐᔪᐊᑉ ᐊᑖᓂᑦ ᐋᓐᐋᑎᒃᒥᑦ ᐅᐱᕐᖔᒃᑯᑦ ᐅᑭᐅᖅᑕᖅᑐᓕᐊᖅᐸᒃᑐᑦ ᐅᑭᐊᒃᓵᒃᑯᓪᓗ 
ᐅᑭᐅᖅᑕᖅᑐᒥ ᓂᒡᓚᖅᐸᓪᓕᐊᓕᕌᖓᑦ ᑕᐅᓄᖓ ᓄᓇᕐᔪᐊᑉ ᐊᑖᓄᑦ ᐅᑎᖅᐸᒃᖢᑎᒃ. 

ᑕᑭᓂᖓ: 33–36 cm  
ᐃᓴᕈᖏᑦ: 76–85 cm

ᐃᕙᕝᕕᑦ ᒥᒃᓵᓄᑦ: ᐱᑭᐅᖦᖢᓂ ᓲᕐᓗ ᐃᔨᖅᑕᐅᓯᒪᔪᒥᒃ ᓇᓂᓯᔫᔮᕐᓇᖅᑐᖅ. ᐃᕙᕝᕕᑦ ᐊᖏᓂᖏᑦ 
ᖃᓄᐃᓕᖓᓂᖏᓪᓗ ᐊᔾᔨᒌᒃᐸᙱᑦᑐᑦ, ᒪᓐᓂᓪᓗ ᑕᖅᓴᕆᒃᖢᑎᒃ ᑕᖅᓴᖃᐅᑯᓘᔭᖅᖢᑎᒃ. ᐃᕙᕝᕕᒃᓯᐊᕈᕕᑦ 
ᑕᑯᓂᐊᑐᐃᓐᓇᓚᐅᑲᒡᓗᒍ. ᐃᓕᖕᓂᒃ ᐊᐱᕆᓗᑎᑦ: ᑭᓱᒥᒃ ᓴᓇᓯᒪᕙ, ᖃᓄᕐᓗ ᑕᑯᒃᓴᐅᙱᑎᒋᐊᖅᓯᒪᕙ? ᒪᓐᓂᑦ 
ᐊᒃᑐᖅᑕᐃᓕᓗᒋᑦ, ᐃᕙᕝᕕᖕᒦᑯᑖᓗᐊᙱᓪᓗᑎᓪᓗ ᐃᒥᖅᑯᑕᐃᓚᖅ ᑐᓗᕆᐊᖅᓴᓕᖦᖤᕐᓂᐊᕐᒪᑦ. ᐃᕙᔭᐅᑎᓐᓇᒋᑦ 
ᒪᓐᓂᑦ ᓂᒡᓕᓕᖅᓴᕋᐃᑦᑐᑦ, ᓇᐅᔭᕐᓄᑦ ᑎᕆᒐᓂᐊᓄᓪᓗ ᓇᓂᔭᒃᓴᐅᒋᓪᓗᑎᒃ. 

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: 
ᐃᒥᖅᑯᑕᐃᓚᑦ ᖁᒃᓴᓪᓚᒃᑎᑕᐅᔭᕌᖓᑕ 
ᐊᑕᐅᑦᑎᒃᑯᐊᓗᒃ ᑎᖏᕙᒃᑐᑦ ᖁᓛᓂᓗ 
ᖃᖓᑕᕙᒃᖢᑎᒃ, ᐊᑕᐅᑦᑎᒃᑯᓪᓗ 
ᒥᑉᐸᒃᑭᓪᓗᑎᒃ. 



ᓴᐅᕐᕋᖅ
ᐃᓄᒃᑐᑦ ᑕᐃᔭᐅᓂᖓ: ᓴᐅᕐᕋᖅ
 

ᐊᕐᓇᕕᐊᑦ ᓴᐅᕐᕋᑦ ᐊᖏᓂᖅᓴᐅᕌᕐᔪᒃᐸᒃᑐᑦ ᐊᖑᑎᕕᐊᓂᒃ. ᓂᐊᖁᖓ ᕿᕐᓂᖅᖢᓂ, 
ᖃᐅᓪᓗᖅᑑᖕᓂᒃ ᐅᓗᐊᖃᖅᖢᓂ, ᓴᒡᕕᖓ ᓈᖓᓗ ᑕᖅᓴᕆᖕᓂᖅᓴᐅᓪᓗᓂ 
ᐊᖑᑎᕕᐊᒥᒃ. ᓴᐅᕐᕋᑦ ᖁᖓᓯᖅᑯᖅᑐᔪᑦ, ᓇᐃᑦᑐᓂᒃ ᓯᐊᕐᓇᓂᒃ ᐃᓯᒐᔮᖃᖅᖢᑎᒃ 
ᑲᑎᙵᙱᑦᑐᓂᒃ, ᓯᒡᒍᖏᓪᓗ ᖁᖅᓱᖅᖢᑎᒃ ᕿᕐᓂᖅᑐᒥᒃ ᓄᕗᖃᖅᖢᑎᒃ. 21 cm-
ᐸᓗᖕᓂᒃ ᐊᖏᓂᖃᖅᑐᑦ. 

ᓇᓃᑉᐸᒃᐸᑦ:  ᓴᐅᕐᕋᑦ ᐃᕙᕙᒃᑐᑦ ᐃᒪᖅᓱᓂ ᐅᑭᐅᖅᑕᖅᑐᒥ ᓯᒡᔭᖅᐸᓯᒃᑐᓂᒃ. ᐃᒥᖅᑯᑕᐃᓚᑦ 
ᖃᓂᒋᔭᖏᓐᓂ ᐃᕙᕝᕕᖃᖅᐸᒃᑐᑦ, ᐃᒥᖅᑯᑕᐃᓚᑦ ᑐᓗᕆᐊᖅᓴᒃᑲᐅᓂᖏᓐᓄᑦ 
ᐱᓇᓱᒃᑐᓂᒃ ᕿᒫᑎᑦᑎᕙᖕᓂᖏᓐᓄᑦ ᐊᑐᖅᖢᒋᑦ. 

ᓂᕆᕙᒃᑕᖏᑦ: ᓴᐅᕐᕋᑦ ᓂᕆᕙᒃᑐᑦ ᖁᐱᕐᕈᓂᒃ ᕿᑎᕈᓪᓕᖏᓐᓂᒡᓗ, ᑎᓂᓐᓂᕐᒥᐅᑕᓂᒃ 
ᓯᒡᔭᖅᑎᒍᑦ ᐱᓱᒃᖢᑎᒃ. ᐃᒃᑲᑦᑐᓂᓪᓗ ᓱᒃᑲᓕᓪᓗᑎᒃ ᐅᐃᔾᔮᖅᐸᒃᑐᑦ ᐃᒪᕐᒦᑦᑐᓂᒃ 
ᐳᑦᑕᓪᓚᖅᑎᑦᑎᓇᓱᒃᖢᑎᒃ ᓂᕆᓂᐊᖅᑕᒥᖕᓂᒃ.  

ᑐᓵᓇᓱᒡᓗᒋᑦ: ᓴᐅᕐᕋᑦ ᓂᓪᓕᐊᕙᒃᑐᑦ ᖃᑕᐃᑦᑐᓂᒃ “ᓰᑦ” ᐊᒻᒪ ᑕᑭᔪᓂᒃ “ᓯ-ᐅᐃᑦ” 
ᐊᒻᒪ ᐅᕕᙱᐊᖅᑐᓂᕐ “ᐅᐃᑦ”. 

ᐃᕙᕝᕕᖏᑦ: ᓴᐅᕐᕋᑦ ᓄᓇᒥ ᐃᑎᖅᓴᓕᐅᖅᐸᒃᑐᑦ ᐊᕙᓗᓯᒪᔪᓂᒃ ᐃᔾᔪᕐᓂᒃ, ᐃᕕᓂᒃ 
ᑎᖓᐅᔭᓂᒡᓗ, ᑕᑯᔭᒃᓴᐅᒐᔪᙱᑦᑐᑦ ᐃᕕᒃᓱᒃᑲᓂ ᐃᒪᕐᒧᑦ ᖃᓂᑦᑐᓂᒃ.  

ᒪᓐᓂᖓ: ᓴᐅᕐᕋᑦ ᐱᖓᓱᓂᒃ ᑎᓴᒪᓂᒡᓘᓐᓃᑦ ᒪᓐᓂᖃᖅᐸᒃᑐᑦ ᑐᖑᔪᐊᖓᔪᓂᒃ 
ᑲᔪᕐᓂᒃ ᑕᖅᓴᓪᓛᔪᓂᒃ. ᐊᕐᓇᕕᐊᖅ ᐃᕐᓂᔭᕇᕌᖓᒥ ᐃᕙᕝᕕᓂ ᕿᒪᒃᐸᒃᑕᖓ 
ᐊᖑᑎᕕᐊᖅ ᐃᕙᓂᐊᓕᖅᖢᓂ.  

ᓴᐅᕐᕌᕋᖅ:  ᓂᕈᒥᒃᖢᑎᒃ, ᑲᔪᐊᖓᓪᓗᑎᒃ ᓴᐅᕐᕌᕋᑦ ᑐᑭᖅᐸᒃᑐᑦ ᐅᓪᓗᑦ 18 – 24 
ᐊᓂᒍᕌᖓᑕ ᐃᓚᖏᓪᓗ ᑐᑭᑐᐊᕋᒥᒃ ᐃᕙᕝᕕᖕᒥᓂᑦ ᐱᓱᓯᕙᒃᑐᑦ ᓂᕆᔭᒃᓴᖅᓯᐅᓕᖅ
ᖢᑎᒃ.  

ᐅᑭᐅᒃᑯᑦ: ᓴᐅᕐᕋᑦ ᐃᓴᕈᖏᑦ ᒥᖅᑯᖏᓪᓗ ᓯᐊᕐᓇᐅᓕᖅᐸᒃᑐᑦ ᖃᐅᓪᓗᖅᖢᑎᒡᓗ 
ᐅᑭᐅᒃᑯᑦ ᐊᐅᓪᓚᖅᐸᒃᖢᑎᒡᓗ ᐋᑦᓚᓐᑎᒃ ᐃᒪᕕᖓᓐᓄᑦ ᓴᐅᑦ ᐊᒥᐊᓕᑲ ᐊᒻᒪᓗ 
ᓴᐅᑦ ᐋᕗᕆᑲ ᐅᐊᖕᓇᖓᓐᓄᑦ.

ᑕᑭᓂᖓ: 18–20 cm  
ᐃᓴᕈᖏᑦ 40–45 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᐊᐅᓪᓚᓕᕌᖓᑕ 
ᓴᐅᕐᕋᑦ ᖃᐅᔨᔭᐅᖃᑦᑕᖅᓯᒪᔪᑦ ᐊᕐᕕᖕᓄᑦ 
ᖃᓂᑦᑐᑦ, ᐊᕐᕕᑦ ᓂᕆᑎᓪᓗᒋᑦ ᐃᒪᕐᒥᐅᑕᓂᒃ 
ᐃᖅᑲᕐᒥᑦ ᓴᖅᑭᑕᓂᒃ ᓂᕆᕙᓪᓕᐊᕙᒃᑐᑦ. 

ᒥᑎᖅ ᐊᒪᐅᓕᒡᔪᐊᖅ
ᐃᓄᒃᑐᑦ ᑕᐃᔭᐅᓂᖓ: ᒥᑎᖅ ᐊᒪᐅᓕᒡᔪᐊᖅ 

ᐊᒪᐅᓕᒡᔪᐊᖅ ᐃᔾᔪᔪᓂᕐ ᓱᓗᓖᑦ ᐅᖅᑰᔾᔪᑎᖏᓐᓂᒃ ᐃᒪᕐᒥ ᓯᑯᓕᖕᒥ ᓂᒡᓕᓇᖅᑐᒦᑉᐸᒃᑲᒥᒃ. ᐊᕐᓇᕕᐊᑦ 
ᐊᖑᑎᕕᐊᓪᓗ ᐊᔾᔨᒌᙱᑦᑎᐊᖅᑐᑦ ᑕᐅᑦᑐᖏᑎᒍᑦ, ᐱᓗᐊᖅᑐᒥ ᐅᐱᕐᖔᒃᑯᑦ. ᐊᕐᓇᕕᐊᑦ ᓯᐊᕐᓇᓂᒃ 
ᑲᔪᓂᒡᓗ ᓱᓗᖏᑦ ᑕᖅᓴᖃᖅᖢᑎᒃ, ᐊᖑᑎᕕᐊᑦ ᑕᖅᓴᕆᖕᓂᖅᓴᐅᓪᓗᑎᒃ. ᐊᖑᑎᕕᐊᖅ ᕿᕐᓂᖅᑐᒥᒃ 
ᓂᐊᖁᖃᖅᖢᓂ, ᑐᖑᔪᐊᖓᔪᒥᒃ ᓯᒡᒍᖃᖅᖢᓂ ᓂᐊᖁᖓᒍᓪᓗ ᐆᔭᐅᔭᐅᓂᖃᖅᖢᓂ. ᓴᒡᕕᖓ 
ᖃᐅᓪᓗᑦᑎᐊᖅᖢᓂ ᓈᖓ ᐸᒥᐅᖓᓗ ᕿᕐᓂᖅᖢᑎᒃ. ᑕᒪᕐᒥᒃ ᐊᕐᓇᕕᐊᑦ ᐊᖑᑎᕕᐊᓪᓗ ᐊᖏᔪᓂᒃ 
ᑐᖑᔪᖅᑐᓂᒃ ᓯᐊᕐᓇᖓᔪᓂᒃ ᐊᑯᓐᓂᖏᑦᑎᒍᑦ ᐅᕕᓂᓕᖕᓂᒃ ᐃᓯᒐᔮᖃᖅᑐᑦ. ᐊᒪᐅᓕᒡᔪᐊᑦ 50 – 70 
cm-ᓂᒃ ᐊᖏᓂᖃᓕᕈᓐᓇᖅᑐᑦ.  

ᓇᓃᑉᐸᒃᐸᑦ: ᐊᒪᐅᓕᒡᔪᐊᑦ ᑲᑎᙵᓪᓗᑎᒃ ᐃᕙᕙᒃᑐᑦ ᐅᑭᐅᖅᑕᖅᑐᒥ ᓯᒡᔭᖅᐸᓯᖕᒥ. 
ᑕᕆᐅᑉ ᐊᑯᕐᖓᓐᓂ ᕿᑭᖅᑕᓂ ᐃᕐᓂᐅᖅᐸᒃᑐᑦ ᑎᕆᒐᓂᐊᓄᑦ ᓇᓄᕐᓄᓪᓗ 
ᐃᓄᕐᓇᕐᓂᖅᓴᐅᖕᒪᑕ ᕿᑭᖅᑕᑦ. 

ᓂᕆᕙᒃᑕᖏᑦ: ᐊᒪᐅᓕᒡᔪᐊᑦ ᑲᑎᙵᓪᓗᑎᒃ ᐃᕙᕙᒃᑐᑦ ᐅᑭᐅᖅᑕᖅᑐᒥ ᓯᒡᔭᖅᐸᓯᖕᒥ. 
ᑕᕆᐅᑉ ᐊᑯᕐᖓᓐᓂ ᕿᑭᖅᑕᓂ ᐃᕐᓂᐅᖅᐸᒃᑐᑦ ᑎᕆᒐᓂᐊᓄᑦ ᓇᓄᕐᓄᓪᓗ 
ᐃᓄᕐᓇᕐᓂᖅᓴᐅᖕᒪᑕ ᕿᑭᖅᑕᑦ.

ᑐᓵᓇᓱᒡᓗᒋᑦ: ᐊᖑᑎᕕᐊᑦ ᐊᒪᐅᓕᒡᔪᐊᑦ ᓂᓪᓕᐊᕙᒃᑐᑦ, “ᐊ-ᐆ-ᐅ”-ᓚᓪᓗᑎᒃ 
ᐃᒪᕐᒥ ᐳᒃᑕᑎᓪᓗᒋᑦ, ᐊᕐᓇᕕᐊᓪᓗ ᓂᓪᓕᑲᓪᓚᒃᑖᖅᐸᒃᖢᑎᒃ ᒥᑎᐊᕋᕐᒥᓃᑎᓪᓗᖏᑦ. 
ᐊᒪᐅᓕᒡᔪᐊᑦ ᐊᑦᑕᕐᓇᖅᑐᒦᓐᓇᓱᒋᓕᕌᖓᒥᒃ ᓂᓪᓕᐊᕙᖕᒥᔪᑦ “ᑯ-ᑰᑰ”-ᒥᒃ 
ᓂᓪᓕᐊᓪᓗᑎᒃ. 

ᐃᕙᕝᕕᖏᑦ: ᐊᒪᐅᓕᒡᔪᐊᑦ ᐃᕙᕝᕕᓕᐅᖅᐸᒃᑐᑦ ᓄᓇᐃᓐᓇᕐᒥ ᐃᑎᖅᓴᓕᐅᕌᕐᔪᒃᖢᑎᒃ, 
ᐃᑎᖅᓴᓗ ᖄᓕᖅᖢᒍ ᐃᔾᔪᕐᓂᒃ ᐃᒪᕐᒥᖔᖅᑐᓂᒡᓘᓐᓃᑦ, ᐊᒻᒪᓗ ᓂᕈᒥᒃᑐᓂᒃ ᐅᓪᓗᕐᓂᒃ 
ᖄᓕᖅᖢᒍᑦ ᐊᕐᓇᕕᐊᑉ ᓴᒡᕕᖕᒥᓂᑦ ᐅᓪᓗᕐᓂᒃ ᐲᔭᖅᑕᖏᓐᓂᒃ. ᐊᕐᓇᕕᐊᑦ ᑕᖅᓴᖏᑦ 
ᓄᓇᐅᑉ ᑕᖅᓴᖏᓐᓂᒃ ᐊᔾᔨᖃᑲᓴᑦᑎᐊᕐᓂᖏᓐᓄᑦ ᐃᕙᔪᑦ ᑕᑯᔭᒃᓴᐅᑦᑎᐊᙱᒻᒪᕆᒃᑐᑦ.  

ᒪᓐᓂᖓ: ᐊᕐᓇᕕᐊᑦ 2-ᓂᒃ 7-ᓂᒡᓘᓐᓃᑦ ᐊᖏᔪᓂᒃ ᑐᖑᔪᖓᐊᔪᓂᒃ ᒪᓐᓂᖃᖅᐸᒃᑐᑦ. 

ᒥᑎᕋᑦ: ᓂᕈᒥᒃᑐᑦ, ᖁᖅᓱᐊᖓᔪᑦ ᒥᑎᕋᑦ ᑐᑭᖅᐸᒃᑐᑦ ᐅᓪᓗᑦ 25 ᐊᓂᒍᕌᖓᑕ. 
ᐸᓂᑐᐊᕌᖓᑕᓗ ᐊᕐᓇᕕᐊᑉ ᑕᕆᐅᓕᐊᕈᑎᕙᒃᑕᖏᑦ. 

ᐅᑭᐅᒃᑯᑦ: ᐊᒪᐅᓕᒡᔪᐊᑦ ᐅᑭᐅᒃᑯᑦ ᓯᓈᑉ ᖃᓂᒋᔭᖓᓐᓃᑉᐸᒃᑐᑦ, ᐅᑭᐅᖅᑕᖅᑐᑉ 
ᑕᕆᐅᖓᓐᓂ. ᐃᓚᖏᑦ ᐊᒪᐅᓕᒡᔪᐊᑦ ᐅᑭᐅᒃᑯᑦ ᐊᐅᒃᑲᕐᓂᕐᓃᑉᐸᒃᑐᑦ. 

ᑕᑭᓂᖓ: 50–71 cm  
ᐃᓴᕈᖏᑦ: 80–110 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᐃᒫᓂ, 
ᒥᑎᕋᑦ ᑲᑎᙵᕙᒃᑐᑦ ᖃᓪᓗᓈᑑᑦ 
(ᐅᐃᕖᑐᓪᓗ) ᑕᐃᔭᐅᔪᓂ ᑯᕋᓯᓂᒃ ᐃᓛᓐᓂ 
100 ᐅᖓᑎᖏᓐᓃᓕᕈᓐᓇᖅᐸᒃᑐᑦ ᒥᑎᕋᑦ. 
ᐊᕐᓇᕕᐊᑦ ᐃᕐᓂᓯᒪᙱᑦᑐᑦ ᒥᑎᕋᕐᓂᒃ 
ᑲᑎᙵᔪᓂᒃ ᐸᐃᕆᔨᐅᓕᖅᐸᒃᑐᑦ.  

ᐊᒡᒋᐊᕐᔪᒃ
ᐃᓄᒃᑐᑦ ᑕᐃᔭᐅᓂᖓ: ᐊᒡᒋᐊᕐᔪᒃ

ᓂᓪᓕᐊᒐᔪᒃᑐᖅ ᐊᒡᒋᐊᕐᔪᒃ ᖃᓪᓗᓈᑐᑦ ᐊᑦᑎᖅᑕᐅᓯᒪᔾᔪᑎᒋᔭᖓ, ᑕᑭᔪᓂᒃ, ᕿᕐᓂᖅᑐᓂᒃ ᐊᖑᑎᕕᐊᑦ 
ᓂᐊᖁᖏᑦᑕ ᑐᓄᐊᓂ ᒥᖅᑯᑯᑖᖃᕐᓂᖏᓐᓄᑦ. ᐊᒡᒋᐊᕐᔪᑦ ᐊᒥᓱᐃᖅᖢᑎᒃ ᒥᖅᑯᖏᑦ ᐊᓯᔾᔨᖅᐸᒃᑐᑦ 
ᐅᑭᐅᕐᒥ, ᐅᑭᐅᒃᑯᑦ ᑕᖅᓴᕆᑦᑎᐊᓚᐅᖅᖢᑎᒃ ᐊᐅᔭᒃᑯᑦ ᑕᖅᓴᕆᓗᐊᕈᓐᓃᖅᐸᒃᖢᑎᒃ. ᑐᓄᖏᑦ 
ᐃᓴᕈᖏᓪᓗ ᕿᕐᓈᖓᓪᓗᑎᒃ, ᖃᐅᓪᓗᖅᑐᓂᒃ ᓈᖃᖅᖢᑎᒃ, ᓇᐃᑦᑐᓂᒃ ᓯᓕᒃᑐᓂᒃ ᓯᒡᒍᖃᖅᖢᑎᒃ, 
ᑕᖅᓴᕆᒃᖢᑎᒡᓗ ᐅᓗᐊᖏᒃ. ᓂᐅᖏᑦ ᐃᓯᒐᔮᕋᓗᖏᓪᓗ ᐊᑯᓐᓂᓖᑦ ᐅᕕᓂᖕᓂᒃ ᑐᖑᔪᕐᓚᒃᖢᑎᒃ 
ᓯᐊᕐᓈᖓᓪᓗᑎᒃ. ᐊᖏᓂᖃᓕᕈᓐᓇᖅᑐᑦ 35-ᒥᑦ 60-ᒧᑦ cm-ᓂᒃ.

ᓇᓃᑉᐸᒃᐸᑦ: ᐊᒡᒋᐊᕐᔪᑦ ᑲᑎᙵᓪᓗᑎᒃ ᐃᕙᕙᒃᑐᑦ ᑕᓯᕈᑦ ᑕᓰᓪᓗ ᖃᓂᒋᔭᖏᓐᓂ 
ᓯᒡᔭᖅᐸᓯᒃᑐᒥ. ᐃᒥᖅᑯᑕᐃᓚᑦ ᖃᓂᒋᔭᖏᓐᓂ ᐃᕙᕙᒃᑐᑦ, ᐃᒥᖅᑯᑕᐃᓚᑦ ᖃᒡᓕᔪᓂᒃ 
ᑐᓗᕆᐊᖅᓴᒃᑲᐅᓂᖏᓐᓄᑦ. 

ᓂᕆᕙᒃᑕᖏᑦ: ᐊᒡᒋᐊᕐᔪᑦ ᒥᑎᕐᓂᒃ ᐃᑎᓂᖅᐹᓄᑦ ᐊᖅᑲᐅᒪᔪᓐᓇᖅᑐᑦ, 
ᐃᑎᓂᖃᒻᒪᕆᒃᑐᒥᒃ 60 m-ᓂᒃ! ᓂᕆᔭᒃᓴᖅᓯᐅᖅᐸᒃᑐᑦ ᖁᐱᕐᕈᒃᓴᓂᒃ, ᐃᒪᕐᒥᐅᑕᓂᒃ, 
ᐆᒐᕐᓂᒃ, ᐅᕕᓗᓕᖕᓂᒡᓗ.

ᑐᓵᓇᓱᒡᓗᒋᑦ: ᐊᕐᓇᕕᐊᑦ ᖁᒃᓴᓪᓚᒃᑳᖓᒥᒃ ᓇᐃᑦᑐᓂᒃ ᓂᓪᓕᑲᓪᓚᒃᑖᓕᖅᐸᒃᑐᑦ, 
ᐊᖑᑎᕕᐊᑦ ᓂᐱᖅᑯᖅᑐᓪᓗᑎᒃ ᓂᓪᓕᐊᕙᒃᑐᑦ “ᐊᑉᐊᑉ-ᐊᐅ-ᐆᐃᓕᑉ”. ᐊᒡᒋᐊᕐᔪᑦ 
ᓂᓪᓕᐊᒐᔪᒃᑐᒻᒪᕆᐅᔪᑦ. 

ᐃᕙᕝᕕᖏᑦ: ᐊᒡᒋᐊᕐᔪᑦ ᐃᕙᕙᒃᑐᑦ ᓄᓇᐃᓐᓇᕐᒥ ᐃᑎᖅᓴᓕᐅᕌᕐᔪᒃᖢᑎᒃ ᖄᖃᖅᖢᑎᒃ 
ᓄᓇᒥᙶᖅᑐᓂᒃ ᐅᓪᓗᕐᓂᒡᓗ. ᐃᕙᕝᕖᑦ ᓯᒡᔭᖅᐸᓯᒐᔪᒃᑐᑦ ᓄᕗᐊᑦᑎᐊᓂ ᕿᑭᖅᑕᓂᓗ. 

ᒪᓐᓂᖓ: ᐊᒡᒋᐊᕐᔪᑦ ᒪᓐᓂᖃᕈᓐᓇᖅᑐᑦ 6-ᓂᒃ 9-ᓂᒡᓘᓐᓃᑦ ᑲᔪᕐᓚᐅᓪᓗᑎᒃ 
ᑐᖑᔪᐊᖓᓪᓗᑎᒃ.

ᒥᑎᕋᑦ: ᓂᕈᒥᒃᑐᑦ ᑲᔪᑦ ᒥᑎᕋᑦ ᑐᑭᖅᐸᒃᑐᑦ ᐅᓪᓗᑦ 25 – 28 ᐊᓂᒍᕌᖓᑕ ᐸᓂᑐᐊᕋᒥᒡᓗ 
ᐱᓱᓯᕙᒃᖢᑎᒃ ᓂᕆᔭᒃᓴᖅᓯᐅᓕᖅᖢᑎᒃ. 

ᐅᑭᐅᒃᑯᑦ: ᐊᒡᒋᐊᕐᔪᑦ ᐃᓐᓈᕈᓕᖕᓂ ᐃᒃᐱᐊᕐᔪᖕᓂ ᑕᕆᐅᕐᒥ ᑕᓯᕐᔪᐊᓂᓗ ᐅᑭᐅᒃᑯᑦ 
ᓇᔪᒐᖃᖅᐸᒃᑐᑦ. 

ᑕᑭᓂᖓ: 39–47 cm  
ᐃᓴᕈᖏᑦ: 65–82 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᐊᒡᒋᐊᕐᔪᑦ ᐃᓛᓐᓂ 
ᒪᓐᓂᖕᒥᓂᒃ ᐊᓯᒥ ᐃᕙᕝᕕᖓᓄᐊᖅᓯᕙᒃᑐᑦ ᐃᓚᖏᓪᓗ 
ᐊᒡᒋᐊᕐᔪᑦ ᐃᕙᓚᐅᖅᖢᑎᒃ ᐱᕈᖅᓴᐃᓕᖅᐸᒃᑐᑦ 
ᓇᖕᒥᓂᒃ ᒥᑎᕋᒥᓂᒃ ᐊᓯᒥᓗ ᒥᑎᕋᖏᓐᓂᒃ. 



ᖁᒡᔪᒃ
ᐃᓄᒃᑐᑦ ᑕᐃᔭᐅᓂᖓ: ᖁᒡᔪᒃ
 

ᖁᒡᔪᒃ ᐊᐳᑎᑎᑐᑦ ᖃᐅᓪᓗᖅᑐ (ᖁᒡᔫᔪᖅ), ᓯᒡᒍᖓ, ᓂᐅᖏᑦ ᐃᓯᒐᖏᓪᓗ ᕿᕐᓂᖅᖢᑎᒃ. 
ᑕᑭᔪᒥᒃ ᖁᖓᓯᖃᖅᖢᓂ ᖁᖅᓲᓂᖃᖅᖢᓂᓗ ᓯᒡᒍᐊᑕ ᐃᔨᖏᒃᑕᓗ ᐊᑯᓐᓂᖓᓂ. 
ᐊᖑᑎᕕᐊᑦ ᐊᕐᓇᕕᐊᓪᓗ ᐊᔾᔨᒌᒃᑐᑦ, ᐃᓅᓯᓕᒫᒥᓄᓪᓗ ᑲᑎᒪᕙᒃᖢᑎᒃ. ᖁᒡᔪᑦ 
ᑕᑭᓂᖃᓕᕈᓐᓇᖅᑐᑦ 1.5 m-ᓂᒃ ᐃᓴᕈᐊᓗᖏᓪᓗ 2 m-ᖑᓕᕈᓐᓇᖅᖢᑎᒃ. 

ᓇᓃᑉᐸᒃᐸᑦ: ᖁᒡᔪᑦ ᐃᕙᕙᒃᑐᑦ ᑕᓯᕈᑦ ᑕᓰᑦ ᐃᒪᖅᓱᓪᓗ ᖃᓂᒋᔭᖏᓐᓂ. 
ᑕᐅᑐᒋᐊᓛᖅᐳᑎᑦ ᐃᒪᒃᑯᑦ ᐅᓪᓚᖅᑰᔨᓪᓗᑎᒃ ᑎᖏᓇᓱᒃᐸᖕᒪᑕ ᐃᓴᕈᖏᓪᓗ 
ᐊᖏᔪᐊᓘᓪᓗᑎᒃ ᐱᐅᔪᐊᓘᓪᓗᑎᒃ. 

ᓂᕆᕙᒃᑕᖏᑦ: ᖁᒡᔪᑦ ᓂᕆᕙᒃᑐᑦ ᐱᕈᖅᑐᓂᒃ ᐃᒪᖅᓱᓂ ᐃᒪᕐᓂᓪᓗ ᐃᒃᑲᑦᑐᓂ. 
ᖁᖓᓯᑯᑖᖏᑦ ᐃᒪᐅᑉ ᐃᖅᑲᖓᓄᑦ ᑎᑭᑦᑎᔪᓐᓇᖅᑐᑦ ᐱᕈᖅᑐᑦ ᐊᐃᕋᖏᓐᓂᒃ, 
ᐱᕈᖅᑐᒃᓴᓂᒃ ᐱᕈᖅᑐᓂᒡᓗ ᓂᕆᓪᓗᑎᒃ. ᓂᕆᕙᖕᒥᔪᑦ ᖁᐱᕐᕈᓂᒃ ᓯᐅᑎᕈᓂᒡᓗ. 

ᑐᓵᓇᓱᒡᓗᒋᑦ: ᖁᒡᔪᑦ ᓂᐱᖃᑦᑎᐊᖅᑐᓂᒃ ᓄᒫᓱᒡᕙᓗᒃᑐᓂᒃ ᓂᓪᓕᐊᕙᒃᑐᑦ “ᑯᓘ” 
ᐊᒻᒪᓗ ᐃᙱᕐᕙᓗᓕᕈᓐᓇᖅᖢᑎᒃ “ᐆ-ᕼᐆ”-ᓚᓗᑎᒃ ᐊᒻᒪᓗ ᓂᐱᖅᑯᖅᑐᔪᓂᒃ 
ᓂᓪᓕᑲᓪᓚᒃᑖᓪᓗᑎᒃ ᕼᐋᒃᓚᕙᓗᒃᑐᓂᒃ. ᐊᑕᐅᑦᑎᒦᑎᓪᓗᒋᑦ ᓂᐱᖏᑦ 
ᑐᓴᖅᓴᐅᑦᑎᐊᓕᖅᐸᒃᑐᑦ.

ᐃᕙᕝᕕᖏᑦ: ᖁᒡᔫᑉ ᐃᕙᕝᕕᖓ ᐊᖏᔪᐊᓗᒃ, ᐳᖅᑐᓪᓗᓂ ᐱᕈᖅᑐᓄᑦ ᓴᓇᓯᒪᓪᓗᓂ 
ᖄᖓᓂᓗ ᐅᓪᓗᖃᒐᓛᒃᖢᓂ. ᑕᒪᕐᒥᒃ ᐊᖑᑎᕕᐊᑦ ᐊᕐᓇᕕᐊᓪᓗ ᐃᑲᔪᖅᑎᒌᒃᖢᑎᒃ 
ᐃᕙᕝᕕᔨᐅᖅᐸᒃᑐᑦ, ᑕᓯᕈᑦ ᑕᓰᓪᓗ ᖃᓂᒋᔭᖓᓂ ᖁᑦᑎᒃᑐᒥ ᑕᑯᔪᓐᓇᕐᓂᐊᕋᒥᒃ 
ᐅᖓᓯᒃᑑᒐᓗᐊᕐᓂᒃ ᐊᖑᓇᓱᒃᑐᓂᒃ. ᖁᒡᔪᑦ ᐃᕙᕙᒃᑐᑦ ᖁᒡᔪᓂᒃ ᐊᓯᖏᓐᓂᒃ 
ᖃᓂᒋᔭᖃᕋᑎᒃ, ᐃᕙᕝᕕᑐᐊᑎᒃ ᓴᐳᒻᒥᓪᓗᓂᔾᔪᒃ.  

ᒪᓐᓂᖓ: ᖁᒡᔪᑦ 3-ᓂᒃ 6-ᓂᒡᓘᓐᓃᑦ ᒪᓐᓂᒃᑖᖅᐸᒃᑐᑦ ᖃᐅᓪᓗᖅᑐᓂᒃ ᖁᖅᓱᐊᖓᔪᓂᒃ. 

ᖁᒡᔪᐊᕋᑦ: ᓂᕈᒥᒃᑐᑦ, ᓯᐊᕐᓇᐅᑦ ᖁᒡᔪᐊᕋᑦ, ᖃᓪᓗᓈᑐᑦ ᑕᐃᔭᐅᔪᑦ “ᓴᐃᓇᑦ”−ᓂᒃ 
ᑐᑭᖅᐸᒃᑐᑦ ᐅᓪᓗᑦ 32 ᐊᓂᒍᕌᖓᑕ ᖃᐅᑐᐊᖅᐸᓪᓗ ᐃᕙᕝᕕᖕᒥᓂᒃ ᕿᒪᐃᓗᑎᒃ 
ᐃᒫᓄᐊᕈᓐᓇᖅᑐᑦ ᓂᕆᔭᒃᓴᖅᓯᐅᓕᕐᓗᑎᒃ ᐊᖓᔪᖅᑳᑎᒃ ᐊᐃᑉᐸᕆᓪᓗᒋᒃ. 

ᐅᑭᐅᒃᑯᑦ: ᖁᒡᔪᑦ ᖃᓪᓗᓈᑦ ᓄᓇᖓᓐᓄᑦ ᐅᑮᔭᖅᑐᖅᐸᒃᑐᑦ ᑲᑎᙵᔪᐊᓘᓪᓗᑎᒃ 
ᐃᒃᑲᑦᑐᓂ ᐃᒃᐱᐊᕐᔪᖕᓃᑉᐸᒃᖢᑎᒃ ᐋᑦᓛᓐᑎᒃ ᐊᒻᒪᓗ ᐸᓯᕕᑦ ᓯᒡᔭᖏᓐᓂ ᓄᐊᑦ 
ᐊᒥᐊᓕᑲᒥ ᐃᓛᓐᓂᓗ ᓄᓇᒥ ᑕᓯᕐᔪᐊᕐᓃᑉᐸᒃᖢᑎᒃ ᑰᒡᔪᐊᓂᓪᓗ. 

ᑕᑭᓂᖓ: 120–150 cm
ᐃᓴᕈᖏᑦ 168–211 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ:  
ᖁᒡᔪᑦ ᑕᐃᔭᐅᕙᓚᐅᖅᓯᒪᔪᑦ 
“ᐅᕕᙱᐊᖅᑎᐅᓂᕋᖅᑕᐅᓪᓗᑎᒃ” 
ᐃᓴᕈᕐᔪᐊᕌᓗᖏᑦ ᖃᐅᓪᓗᖅᑐᑦ 
ᐅᕕᙱᐊᖅᐸᓚᑦᑎᕙᖕᒪᑕ ᑎᖕᒥᑎᓪᓗᒋᑦ. 



ᑭᒡᒐᕕᒃ
ᐃᓄᒃᑐᑦ ᑕᐃᔭᐅᓂᖓ: ᑭᒡᒐᕕᒃ
 

ᓱᒃᑲᔪᐊᓗᒃ, ᓴᙱᔪᐊᓗᒃ ᐆᒪᔪᕐᓂᐊᖅᑎ ᕿᕐᓂᖅᑐᓂᒃ ᐃᔨᓕᒃ ᐊᕙᓪᓕᖃᖅᖢᓂ ᒎᓗᒥᒃ, ᐊᖏᔪᓂᒃ  
ᓄᕗᓕᖕᓂᒃ ᐃᓴᕈᓕᒃ, ᓯᓕᒃᑐᒥᒃᓗ ᑕᑭᔪᒥᒃ ᐸᒥᐅᖃᖅᖢᓂ.  ᑕᑯᒃᓴᐅᓗᐊᙱᑑᒐᓗᐊᕐᓂᒃ “ᐅᒥᓂᒃ” 
ᑕᑯᔪᓐᓇᖅᐳᑎᑦ ᓯᒡᒍᖓᑦᑕ ᓯᓈᓂ ᓯᒡᒍᖓ ᐃᐱᒃᑐᐊᓗᒃ ᓄᕗᖃᖅᖢᓂ, ᐃᓯᒐᖏᓪᓗ ᖁᖅᓱᖅᖢᑎᒃ 
ᑯᑭᖃᖅᖢᑎᒡᓗ. ᖁᔾᔫᔪᓐᓇᖅᑐᑦ ᑕᖅᓴᕆᒍᓐᓇᖅᖢᑎᒡᓗ ᑭᓯᐊᓂ ᑕᒪᐃᑲᓴᒃ ᖁᒡᔪᑦ ᓯᐊᕐᓇᐅᔪᑦ. ᐊᕐᓇᑦ 
ᐊᖑᑎᓪᓗ ᐊᔾᔨᒌᓂᒃ ᑕᐅᑦᑐᓖᑦ, 55 cm−ᐸᓗᖕᓂᒃ ᐊᖏᓂᖃᖅᖢᑎᒃ.  

ᓇᓃᑉᐸᒃᐸᑦ: ᑖᒃᑯᐊ ᐆᒪᔪᕐᓂᐊᖅᑏᑦ ᓄᓇᐃᓐᓇᕐᒦᑉᐸᒃᑐᑦ, ᖃᖅᑲᓂ ᐃᓐᓈᕈᕐᓂᓪᓗ. 
ᖁᑦᑎᒃᑐᓂ ᐅᔭᖅᑲᓂ ᒥᑦᑎᒪᕙᒃᑐᑦ ᐊᓄᕋᔮᖅᑐᒥᒃ ᐅᑭᐅᖅᑕᖅᑐᑉ ᓯᓚᖓᓐᓂᒃ 
ᐱᐅᒃᓴᕋᒥᒃ. 

ᓂᕆᕙᒃᑕᖏᑦ: ᑭᒡᒐᕕᑦ ᐊᑦᑎᒃᑐᒥ ᑎᖕᒥᕙᒃᑐᑦ ᐊᖑᓇᓱᒃᑕᑎᒃ ᖃᐅᔨᙱᓈᕆᐊᖅᖢᒍ, 
ᑎᖕᒥᐊᓂᒃ ᐊᑯᓂᐊᓗᒃ ᒪᓕᒍᓐᓇᖅᑐᑦ ᑕᖃᑎᑦᑎᓇᓱᒃᖢᑎᒃ, ᑎᖕᒥᓪᓗᑎᒡᓘᓐᓃᑦ 
ᐊᖑᒋᐊᕈᓐᓇᖅᑐᑦ. ᐊᕿᒡᒋᕐᓂᒃ ᓂᕆᒐᔪᒃᑐᑦ, ᑭᓯᐊᓂᑦᑕᐅᖅ ᑲᖑᕐᓂᒃ, ᒥᑎᕐᓂᒃ 
ᐊᓯᖏᓐᓂᒡᓗ ᑎᖕᒥᐊᓂᒃ, ᐅᑲᓕᕐᓂᒃ ᒥᑭᑦᑐᓂᒡᓗ ᐆᒪᔪᓂᒃ ᓂᕆᕙᒃᑐᑦ. 

ᑐᓵᓇᓱᒡᓗᒋᑦ: ᑭᒡᒐᕕᑦ ᓂᐱᖅᑯᖅᑐᔪᓂᒃ ᓂᓪᓕᖅᐸᒃᑐᑦ “ᑳ, ᑳ, ᑳ” ᐅᕝᕙᓘᓐᓃᑦ “ᑲᒃ, 
ᑲᒃ, ᑲᒃ” ᐊᑦᑕᕐᓇᖅᑐᒦᓐᓇᓱᒋᓕᕌᖓᒥᒃ. 

ᐃᕙᕝᕕᖏᑦ: ᑭᒡᒐᕕᑦ ᓇᖕᒥᓂᖅ ᐃᕙᕝᕕᓕᐅᖅᐸᙱᑦᑐᑦ ᐊᓯᖏᑦᑕ ᑎᖕᒥᐊᑦ 
ᓲᕐᓗ ᑐᓗᒃᑲᑦ ᐃᕙᕝᕕᕕᓂᖏᓐᓂᒃ ᐃᕙᕝᕕᖃᖅᐸᒃᑐᑦ. ᐃᕙᕙᒃᑐᑦ ᐃᓐᓈᕈᓂ, 
ᑕᕝᕗᖓᑦᑕᐃᓐᓇᕐᓗ ᓄᓇᒧᑦ ᐃᕙᔭᖅᑐᕈᓐᓇᖅᖢᑎᒃ ᐅᑭᐅᒐᓴᒡᔪᐊᓄᑦ, ᓲᕐᓗ ᐅᑭᐅᑦ 
100 ᐅᕝᕙᓘᓐᓃᑦ 1000-ᓄᑦ. 

ᒪᓐᓂᖓ: ᑭᒡᒐᕕᑦ 2-ᓂᒃ 7-ᓂᒡᓘᓐᓃᑦ ᖃᐅᓪᓗᐸᓗᒃᑐᓂᒃ ᐊᐅᐸᖅᑐᓂᒃ-ᑲᔪᕐᓚᓂᒃ 
ᑕᖅᓴᓪᓛᔪᓂᒃ ᒪᓐᓂᖃᖅᐸᒃᑐᑦ. 

ᑭᒡᒐᕕᐊᕋᑦ: ᓂᕈᒥᒃᑐᑦ, ᖁᖅᓱᐊᖓᔪᑦ ᑭᒡᒐᕕᐊᕋᑦ ᑐᑭᖅᐸᒃᑐᑦ ᐅᓪᓗᑦ 34 ᐅᕝᕙᓘᓐᓃᑦ 
37 ᐊᓂᒍᕌᖓᑕ ᐃᕙᕝᕕᖕᒥᓂᓗ ᓂᕆᑎᑕᐅᓕᖅᐸᒃᖢᑎᒃ.

ᐅᑭᐅᒃᑯᑦ: ᐃᓚᖏᑦ ᑭᒡᒐᕕᑦ ᐅᑭᐅᓕᒫᖅ ᐅᑭᐅᖅᑕᖅᑐᒦᑉᐸᒃᑐᑦ, ᐃᓚᖏᑦ ᖃᓪᓗᓈᑦ 
ᓄᓇᖓᓐᓄᑦ ᐊᐅᓪᓚᖅᐸᒃᖢᑎᒃ. ᐅᑭᐅᒃᑯᑦ ᑭᒡᒐᕕᑦ ᓄᓇᒥ ᐊᕿᒡᒋᕐᓂᒃ ᓂᕿᖃᖅᐸᒃᑐᑦ, 
ᐊᒻᒪᓗ ᑕᕆᐅᕐᒧᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᓂᕿᒃᓴᖅᓯᐅᕆᐊᖅᐸᒃᖢᑎᒃ. 

ᑕᑭᓂᖓ: 48–64 cm  
ᐃᓴᕈᖏᑦ: 110–130 cm

ᑎᖕᒥᐊᑦ ᒥᒃᓵᓄᑦ 
ᑐᓴᒐᒃᓴᖅ: ᑭᒡᒐᕕᑦ 
ᑭᒡᒐᕕᓕᒫᓂᒃ 
ᓲᕐᓗ ᑭᒡᒐᕕᐊᕐᔪᒃ, 
ᐊᖏᓂᖅᐹᖑᔪᑦ. 

ᐅᒃᐱᒡᔪᐊᖅ
ᐃᓄᒃᑐᑦ ᑕᐃᔭᐅᓂᖓ: ᐅᒃᐱᒡᔪᐊᖅ
 
ᖃᐅᓪᓗᖅᑐᖅ, ᓂᐊᖁᖓ ᐊᖕᒪᓗᖅᖢᓂ, ᑕᖅᓴᕆᒃᑐᓂᒃ ᖁᖅᓱᖅᑐᓂᒃ 
ᐃᔨᖃᖅᖢᓂ, ᐊᖏᔪᓂᒡᓗ ᐃᓴᕈᖃᖅᖢᓂ. ᑎᒥᖓ ᓂᐅᖏᒡᓗ ᓯᓕᒃᑐᑦ 
ᒥᖅᑯᕆᒃᖢᑎᒃ, ᐃᓯᒐᖏᓪᓗ ᓴᙱᔪᒻᒪᕆᐊᓗᐃᑦ ᑕᑭᔪᓂᒃ ᕿᕐᓂᖅᑐᓂᒃ 
ᑯᑭᖃᖅᖢᑎᒃ. ᐊᖑᑎᑦ ᖁᒡᔪᐃᓐᓇᐅᓪᓗᑎᒃ ᐃᓛᓐᓂᓗ ᑲᔪᒐᓛᒃᐸᒃᖢᑎᒃ. 
ᐊᕐᓇᑦ ᐊᖑᑎᓂᒃ ᐊᖏᓂᖅᓴᒻᒪᕆᐅᔪᑦ. ᐅᒃᐱᒡᔪᐊᑦ 52-ᒥᑦ 71-ᒧᒃ cm-ᓂᒃ 
ᐊᖏᓂᖃᖅᐸᒃᑐᑦ. 

ᓇᓃᑉᐸᒃᐸᑦ: ᐊᐳᑦ ᐊᐅᓕᖅᑎᓪᓗᒍ ᐅᑭᐅᖅᑕᖅᑐᒥ, ᖃᐅᔨᓇᓱᓛᖅᐳᑎᑦ 
ᐅᒃᐱᒡᔪᐊᑦ ᒧᒥᐅᓯᐊᓗᖏᓐᓂᒃ ᐊᔾᔨᐅᙱᑦᑐᓂᒃ. ᖃᖓᑦᑕᖅᖢᓂ ᐊᕕᙵᕐᒥᒃ 
ᑭᖕᒥᐊᖅᖢᓂ, ᐊᐅᖅᓵᖅᖢᓂ, ᐊᕐᓇᕐᒧᓪᓗ ᖃᒡᓕᕙᒃᖢᓂ ᐅᐱᓐᓇᕋᓱᒃᖢᓂ. 
ᐅᒃᐱᒡᔪᐊᓪᓗ ᓂᐱᖃᕋᑎᒃ ᐊᑦᑎᒃᑐᒃᑯᑦ ᖃᖓᑕᓚᐅᑲᒃᑕᖅᐸᒃᑐᑦ ᐅᖓᓯᙱᑦᑐᒧᑦ.  

ᓂᕆᕙᒃᑕᖏᑦ: ᐅᒃᐱᒡᔪᐊᑦ ᐊᕕᙵᖅᑐᖅᐸᒃᑐᑦ, ᑭᓯᐊᓂᑦᑕᐅᖅ ᐊᕿᒡᒋᕐᓂᒃ, ᐅᑲᓕᕐᓂᒃ, 
ᓯᒃᓯᓂᒃ, ᒥᑎᕐᓂᒃ ᑲᖑᕐᓂᒡᓗ ᐊᖑᓇᓱᒃᐸᖕᒥᔪᑦ. ᐅᐃᔾᔮᖓᔪᑯᓗᐃᑦ ᒥᖅᑯᑦ ᓯᐅᑎᖏᒃᑕ 
ᖃᓂᒋᔭᖓᓂ ᑐᓵᑦᑎᐊᖅᑐᐊᓘᔾᔪᑎᒋᔭᖏᑦ. ᐅᒃᐱᒡᔪᐊᑦ ᐅᔭᕋᓱᒡᔪᑦ ᖄᖓᓃᑉᐸᒃᑐᑦ ᓂᐊᖁᑎᒃ 
ᐊᕙᒻᒧᑦ ᐋᖓᐃᔭᖅᖢᒋᑦ ᕿᓂᖅᐸᒃᑐᑦ ᑐᓵᓇᓱᒃᖢᑎᒡᓗ ᐊᖑᑕᒃᓴᒥᖕᓂᒃ. ᐅᒃᐱᒡᔪᐊᑦ ᐊᖑᑕᒥᖕᓂᒃ 
ᐃᓗᐃᑦᑑᓪᓗᒍ ᐄᓯᕙᒃᑐᑦ, ᑭᖑᓂᐊᒍᓪᓗ ᐄᖅᑲᐅᔭᖓᑕ ᒥᖅᑯᖏᑦ, ᓱᓗᖏᑦ ᓴᐅᓂᖏᓪᓗ 
ᐃᓗᐃᑦᑑᓪᓗᒋᑦ ᐅᕆᐊᖅᐸᒃᑕᖏᑦ. 

ᑐᓵᓇᓱᒡᓗᒋᑦ: ᐅᒃᐱᒡᔪᐊᑦ ᖃᑎᑐᔪᒥᒃ ᑐᖅᖢᖕᒥᓂᑦ ᓂᓪᓕᖅᐸᒃᑐᑦ ᑐᓴᒐᒃᓴᐅᓪᓗᑎᒡᓗ 
10 km-ᓂᒃ ᐅᖓᓯᖕᓂᖃᖅᑐᓂᒃ ᓄᓇᐃᓐᓇᕐᒥ. ᐅᒃᐱᒡᔪᐊᑦ ᓂᓪᓕᕈᓐᓇᕐᒥᔪᑦ ᕼᐃᔅ-ᓗᑎᒃ, 
ᓂᓪᓕᑲᓪᓚᒃᑖᓗᑎᒃ ᐊᒻᒪᓗ ᓯᒡᒍᑎᒃ ᒪᑐᑦᑕᕐᓗᒍ ᓂᓪᓕᖅᑎᑉᐸᒡᓗᒋᑦ ᐊᑦᑕᕐᓇᖅᑐᒦᓐᓇᓱᒋᒍᑎᒃ. 
ᑭᓯᐊᓂᓕ ᑕᐃᒪᙵᐸᓗᒃ ᓂᐸᐃᑦᑑᕙᒃᑐᑦ. 

ᐃᕙᕝᕕᖏᑦ: ᐃᕙᕝᕕᓕᐅᖅᐸᒃᑐᑦ, ᐊᕐᓇᑦ ᐅᒃᐱᒡᔪᐊᑦ ᓄᓇᒥ ᐃᑎᖅᓴᓕᐅᖅᖢᑎᒃ ᓱᕈᐃᔭᖅᖢᒍ 
ᓈᕐᒥᓄᑦ, ᓈᓂ ᐃᑎᖅᓴᓕᐅᕈᑎᒋᓪᓗᒍ. ᐃᕙᕝᕕᑦ ᖁᑦᑎᒃᑐᒦᑉᐸᒃᑐᑦ ᐅᒃᐱᒡᔪᐊᑦ ᐅᖓᓯᒃᑐᒧᑦ 
ᑕᑯᔪᓐᓇᕐᓂᐊᕋᒥᒃ ᐃᕙᓂᕐᒥᓂᒃ. ᐊᖑᑎᐅᑉ ᐊᕐᓇᖅ ᐃᕙᔪᖅ ᓂᕆᔭᒃᓴᖅᓯᐅᕈᑎᕙᒃᑕᖓ. 

ᒪᓐᓂᖓ: ᐅᒃᐱᒡᔪᐊᖅ ᒪᓐᓂᖃᕈᓐᓇᖅᑐᖅ 3-ᓂᒃ12-ᓂᒡᓘᓐᓃᑦ ᑕᑭᔪᓂᒃ, ᖃᐅᓪᓗᖅᑐᓂᒃ, 
ᐊᖕᒪᓗᓪᓚᕆᙱᑦᑐᓂᒃ ᐊᑐᖓᐅᔭᑎᑑᖅᑐᓂᒃ. 

ᐅᒃᐹᕋᖅ: ᖃᐅᓪᓗᖅᑐᓂᒃ, ᓂᕈᒥᒃᑐᓂᒃ ᐅᑉᐹᕋᖃᖅᐸᒃᑐᑦ, ᑐᑭᖅᐸᒃᑐᑦ ᐅᓪᓗᑦ 30 33-ᓘᓐᓃᑦ 
ᐊᓂᕈᕌᖓᑕ. ᐅᒃᐹᕋᑦ ᐊᕕᙵᕐᓂᒃ ᐊᓯᖏᓐᓂᒡᓗ ᐊᖑᑕᐅᔪᓂᒃ ᓂᕆᑎᑕᐅᕙᒃᑐᑦ. ᐊᓈᓇᐅᑉ 
ᓂᕆᓂᐊᖅᑕᖏᓐᓂᒃ ᓯᒡᒍᒥᓄᑦ ᐊᒡᒍᕈᑎᓪᓗᒋᑦ ᑕᒧᐊᔭᒃᓴᖏᓐᓂᒃ ᓂᕆᑎᑕᐅᕙᒃᑐᑦ.

ᐅᑭᐅᒃᑯᑦ: ᐃᓚᖏᑦ ᐅᒃᐱᒡᔪᐊᑦ ᐅᑭᐅᓕᒫᖅ ᐅᑭᐅᖅᑕᖅᑐᕐᒦᑉᐸᒃᑐᑦ, ᓄᓇᒥ ᓯᑯᒥᓗ 
ᐊᖑᓇᓱᒃᐸᒃᖢᑎᒃ. ᓂᕆᔭᒃᓴᑭᒡᓕᔭᕌᖓᑕ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᐸᒃᑐᑦ ᐃᓚᖏᑦ 
ᐊᒥᐊᓕᑲᑦ ᓄᓇᖓᓐᓄᐊᖅᐸᒃᖢᑎᒃ. 

ᑕᑭᓂᖓ: 52–71 cm  
ᐃᓴᕈᖏᑦ 130–150 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᐃᓛᓐᓂᒃᑯᑦ 
ᐅᒃᐱᒡᔪᐊᑦ ᕿᑐᕐᖓᕇᑦ ᐊᓯᐊᓄᑦ ᓄᓇᒧᑦ 
ᓅᑦᑕᕆᐊᖃᖅᐸᒃᑐᑦ ᐊᕕᙵᖅᓯᐅᖅᖢᑎᒃ. ᐅᒃᐹᕋᑦ 
ᑎᖏᔪᓐᓇᖅᓯᓚᐅᖏᓐᓂᖏᓐᓂ, ᐅᖓᓯᒃᑐᒧᑦ 
ᐱᓱᒍᓐᓇᖅᑐᑦ ᐊᖓᔪᖅᑳᑎᒃ ᒪᓕᒡᓗᒋᒃ. ᑰᖕᓂᒃ 
ᐃᑎᓗᐊᖅᑐᓂᒃ ᐃᑳᕆᐊᖃᓕᕌᖓᒥᒃ ᐃᓴᕈᑎᒃ ᓲᕐᓗ 
ᐸᐅᕈᑎᒋᓪᓗᒋᑦ ᐃᑳᖅᐸᒃᑐᑦ!



ᑐᓗᒐᖅ
ᐃᓄᒃᑐᑦ ᑕᐃᔭᐅᓂᖓ: ᑐᓗᒐᖅ

ᐊᖏᔪᑦ, ᖃᐅᔨᒻᒥᓂᑦ ᕿᕐᓂᖅᑑᓪᓗᑎᒃ, ᓯᒡᒍᖏᑦ ᐅᖁᒪᐃᑦᑐᑦ ᖃᓄᑐᐃᓐᓇᖅ 
ᐊᑐᕈᓐᓇᖅᑕᖏᑦ, ᕿᓪᓕᖅᑐᓂᒃ ᐃᔨᖃᖅᖢᑎᒃ. ᐸᐱᖅᑯᖅᑐᔪᑦ, ᑐᐊᑦᑐᓂᒃ ᐃᓴᕈᖃᖅᖢᑎᒃ 
ᑕᑭᔪᓂᒃ ᓱᓗᓕᖕᓂᒃ, ᓯᒡᒍᖏᑦᑕ ᐊᑖᒍᑦ ᒥᖅᑯᕆᒃᑐᑦ ᐅᒥᐊᓘᔮᖅᑐᓂᒃ. ᑐᓗᒃᑲᑦ ᓄᓕᐊᕇᑦ 
ᐃᓅᓯᓕᒫᕐᒥᓄᑦ ᑲᑎᙵᕙᒃᑐᑦ. ᑐᓗᒃᑲᑦ 60-ᓂᑦ 70-ᓄᑦ cm-ᓂᒃ ᑕᑭᓂᖃᖅᐸᒃᑐᑦ.

ᓇᓃᑉᐸᒃᐸᑦ: ᑐᓗᒃᑲᑦ ᑎᖕᒥᕙᒃᑐᑦ ᓄᓇᐅᑉ ᓯᒡᔭᓪᓗ ᖁᓕᖓᓄᒍᑦ, ᐊᓄᕆᒧᑦ 
ᐃᖏᕐᕋᔫᔮᖅᖢᑎᒃ. ᐅᐊᔭᑦ ᓇᐸᕝᕕᖏᓐᓂ ᒥᑦᑎᒪᕙᒃᑐᑦ, ᐊᒻᒪᓗ ᓂᓪᓕᐊᕈᓘᔭᖅᐸᒃᖢᑎᒃ 
ᓄᓇᓕᖕᓂ ᐃᒡᓗᐃᑦ ᖄᖓᓂ ᒥᑦᑎᒪᓪᓗᑎᒃ. 

ᓂᕆᕙᒃᑕᖏᑦ: ᑐᓗᒃᑲᑦ ᑭᓱᑐᐃᓐᓇᑦᑎᐊᕐᓂᒃ ᓂᕆᕙᒃᑐᑦ! ᑯᒪᖕᓂᒃ, ᖁᐱᕐᕈᓂᒃ, ᒪᓐᓂᖕᓂᒃ, 
ᐊᒃᑕᑯᓂᒃ, ᐃᒍᓇᓕᖅᑐᓂᒃ, ᐃᒪᕐᒥᐅᑕᑦ ᑎᖕᒥᐊᑦ ᒪᓐᓂᖏᓐᓂᒃ ᑎᖕᒥᐊᕋᕐᓂᒡᓗ, ᒥᑭᑦᑐᓂᒃ 
ᐆᒪᔪᓂᒃ, ᐱᕈᖅᑐᕕᓂᕐᓂᒃ, ᐃᖃᓗᖕᓂᒃ, ᐅᕕᓗᓕᖕᓂᒃ, ᐱᕈᖅᑐᒃᓴᓂᒡᓗ. ᑐᓗᒃᑲᑦ 
ᐅᕕᓗᕐᓂᒃ ᒪᒃᐱᖅᓯᕙᒃᑐᑦ ᑲᑕᐃᓪᓗᒋᑦ ᐅᔭᖅᑲᓄᑦ ᒪᓕᒃᐸᒃᖢᑎᒡᓗ ᐊᓯᖏᓐᓂᒃ ᐆᒪᔪᓂᒃ 
ᐊᒥᐊᒃᑯᕐᓗᑯᑐᕐᓂᐊᕋᒥᒃ. 

ᑐᓵᓇᓱᒡᓗᒋᑦ: ᑐᓗᒃᑲᑦ ᖃᓄᕈᓘᔮᓗᒃ ᓂᓪᓕᐊᕙᒃᑐᑦ, ᓂᓪᓕᑯᑖᒃᖢᑎᒃ ᑰᖅᐸᒃᖢᑎᒃ, 
ᐃᒡᓚᖅᐸᓗᒃᐸᒃᖢᑎᒃ; “ᑳ”-ᓚᕙᒃᖢᑎᒃ ᐊᔾᔨᒌᙱᑦᑐᓂᒡᓗᑦ ᐅᖃᕐᒥᓄᑦ ᓂᓪᓕᖅᐸᒃᖢᑎᒃ 
ᐅᕕᙱᐊᕐᕙᓗᒍᓐᓇᖅᖢᑎᒡᓗ. ᑐᓗᒃᑲᑦ ᓂᓪᓕᐅᓯᖏᑦ ᐊᔾᔨᒌᒃᐸᙱᑦᑐᑦ 
ᓇᓂᕐᒥᐅᑕᐅᓂᖏᑦ ᒪᓕᒡᓗᒋᑦ. ᑐᓗᒃᑲᑦ ᓄᓇᕐᔪᐊᕐᒥ ᐊᔾᔨᒌᙱᑦᑐᓂᒃ ᓂᓪᓕᐊᔾᔪᓯᖃᖅᐸᒃᑐᑦ 
ᐅᖃᕈᓯᖃᖅᐸᒃᖢᑎᒡᓗ … ᐅᐊ ᐊᔪᙱᒃᑲᕐᔪᐊᖅ!

ᐃᕙᕝᕕᖏᑦ: ᑐᓗᒃᑲᑦ ᐊᖏᔪᐊᓗᖕᓂᒃ ᓴᓗᒪᐃᑦᑐᓂᒃ ᐅᖅᐱᒐᓂᒃ ᐊᑐᖅᖢᑎᒃ 
ᐃᕙᕝᕕᓕᐅᖅᐸᒃᑐᑦ, ᖄᖃᖅᖢᑎᒃ ᓂᕈᒥᒃᑐᓂᒃ ᐱᕈᖅᑐᕕᓂᕐᓂᒃ, ᐆᒪᔪᑦ ᒥᖅᑯᖏᓐᓂᒃ, 
ᐊᒻᒪᓗ ᓈᒡᕚᖅᓯᒪᔭᖏᓐᓂᒃ - ᓲᕐᓗ ᖃᓪᓗᓈᖅᑕᓂᒃ, ᐊᒃᖢᓈᓂᒃ, ᐊᐅᒃᑕᔫᓂᒡᓗ - 
ᐊᕐᕌᒍᑕᒫᑦ ᐃᓚᔭᐅᓪᓗᑎᒃ ᐊᑐᖅᑕᐅᒃᑲᓐᓂᖅᐸᒃᑐᑦ ᐃᕙᕝᕕᖏᒃ. ᓇᐹᖅᑐᖃᙱᓐᓂᖓᓄᑦ, 
ᐅᑭᐅᖅᑕᖅᑐᒥ ᑐᓗᒃᑲᑦ ᐃᕙᕝᕕᖃᖅᐸᒃᑐᑦ ᐃᓐᓈᕈᓂ, ᐊᒡᒍᕋᙱᑦᑐᒦᓐᓇᓱᒃᖢᑎᒃ. ᐃᓐᓈᕈᑦ 
ᐊᑖᓂ ᑲᑕᒐᐅᓂᑯᓂᒃ ᐅᖅᐱᒐᕐᓂᒃ ᕿᓂᕐᓗᑎᑦ - ᓇᓂᓯᒍᕕᑦ, ᖁᒻᒧᑦ ᕿᕕᐊᕐᓗᑎᑦ 
ᑕᑯᑐᐃᓐᓇᕆᐊᖃᖅᑐᑎᑦ ᑐᓗᒐᑉ ᐃᕙᕝᕕᖓᓂᒃ! 

ᒪᓐᓂᖓ: ᑐᓗᒐᖅ ᒪᓐᓂᖃᕈᓐᓇᖅᑐᖅ 4-ᓂᒃ 5-ᓂᒡᓘᓐᓃᑦ ᑐᖑᔪᐊᖓᔪᓂᒃ ᑲᔪᕐᓂᒃ 
ᑕᖅᓴᓪᓛᔪᓂᒃ. 

ᑐᓗᒃᑳᕋᑦ: ᑐᓗᒑᕋᑦ ᑐᑭᖅᐸᒃᑐᑦ ᐅᓪᓗᑦ 18 25-ᓘᓐᓃᑦ ᐊᓂᒍᕌᖓᑕ. ᒥᖅᑯᖃᕋᑎᒃ 
ᑐᑭᖅᐸᒃᑐᑦ ᐃᔨᖏᒃ ᐅᐃᑕᓇᑎᒃ ᒥᖅᑯᒐᓛᖄᕐᔪᑐᐃᓐᓇᖅᖢᑎᒃ. ᑐᓗᒃᑳᕋᑦ ᓯᒡᒍᖏᒃᑎᒍᑦ 
ᖃᐅᓪᓗᕐᓂᖃᖅᐸᒃᑐᑦ ᐃᓐᓇᕈᖅᐸᓪᓕᐊᓪᓗᑎᒃ ᕿᕐᓂᖅᓯᕙᒃᑐᑦ. ᑕᒪᕐᒥᒃ ᐊᖑᑦ ᐊᕐᓇᕐᓗ 
ᑐᓗᒃᑳᕋᒥᓂᒃ ᑲᒪᕙᒃᑐᑦ ᓂᕆᔭᒃᓴᖃᖅᑎᑦᑎᕙᒃᖢᑎᒡᓗ.  

ᐅᑭᐅᒃᑯᑦ: ᑐᓗᒃᑲᑦ ᐅᑭᐅᓕᒫᖅ ᐅᑭᐅᖅᑕᖅᑐᕐᒦᑉᐸᒃᑐᑦ, ᓂᒡᓚᓱᒃᑐᒥ ᖃᖓᑕᕋᖅᐸᒃᖢᑎᒃ 
ᐱᙳᐊᓗᒃᐸᒃᖢᑎᒡᓗ ᐃᓄᐃᑦ ᐊᖏᕐᕋᒥᖕᓂ ᐅᖅᑰᔪᒦᑎᓪᓗᒋᑦ. 

ᑕᑭᓂᖓ: 33–36 cm  
ᐃᓴᕈᖏᑦ 76–85 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: 
ᑐᓗᒃᑲᑦ ᓇᓂᓕᒫᐸᓗᑦᑎᐊᖅ ᓄᓇᕐᔪᐊᑉ 
ᖁᑦᑎᖕᓂᖅᓴᐅᓂᖓᓂ ᓇᓂᔭᒃᓴᐅᔪᑦ, 
ᑭᓯᐊᓂᓕ ᐅᑭᐅᖅᑕᖅᑐᕐᒥᐅᑦ ᑎᖕᒥᐊᓂ 
ᐊᔾᔨᐅᙱᑦᑐᑦ. ᐅᑭᐅᖅᑕᖅᑐᕐᒥ 
ᓄᓇᓕᖕᓂ ᑕᑯᔭᒃᓴᐅᔪᑦ, 
ᑕᐅᕕᒡᔪᐊᓕᕋᓗᐊᖅᑎᓪᓗᒍᓘᓐᓃᑦ. 



ᐊᕿᒡᒋᖅ
ᐃᓄᒃᑐᑦ ᑕᐃᔭᐅᓂᖓ: ᐊᕿᒡᒋᖅ
 

ᑎᖕᒥᐊᑲᓪᓚᒃ ᓄᓇᒥᐅᑕᖅ ᒥᑭᑦᑐᒥᒃ ᓂᐊᖁᓕᒃ ᒥᑭᑦᑐᒥᒃ ᓯᒡᒍᓕᒃ ᓂᐅᖏᑦ ᐃᓯᒐᖏᓪᓗ 
ᒥᖅᑯᖃᖅᖢᑎᒃ. ᐊᖑᑎᕕᐊᑦ ᐃᔨᒥᒃᑕ ᖁᓛᒍᑦ ᐊᐅᐸᖅᑐᓖᑦ ᓈᖏᓪᓗ ᖃᐅᓪᓗᖅᖢᑎᒃ, 
ᐊᕐᓇᕕᐊᑦ ᓈᖏᑦ ᒥᖅᑯᐃᖅᓯᒪᓪᓗᑎᒃ ᑲᔫᓪᓗᑎᒃ. ᐊᕿᒡᒋᑦ ᐱᖓᓱᐃᕐᓗᑎᒃ ᒥᖅᑯᖏᑦ 
ᐊᓯᔾᔨᕈᓐᓇᖅᑐᑦ ᓯᓚᐅᑉ ᐅᖅᑰᓯᓕᕐᓂᖓ ᓂᒡᓚᓕᕐᓂᖓᓗ ᒪᓕᒡᓗᒍ. ᐊᕐᓇᕕᐊᑦ ᑲᔪᕐᓂᒃ 
ᕿᕐᓂᖅᑐᓂᒃ ᖃᐅᓪᓗᖅᑐᓂᒡᓗ ᒥᖅᑯᖃᖅᐸᒃᑐᑦ ᓄᖅᑲᖓᑎᓪᓗᒍ ᑕᑯᔭᒃᓴᐅᙱᑲᓴᑦᑎᐊᖅᖢᓂ 
ᓄᓇᒥᒃ ᐊᔾᔨᖃᓕᓗᐊᕐᓂᑯᒧᑦ. ᐊᕿᒡᒋᑦ 32-ᒥᑦ 40-ᒧᑦ cm-ᓂᒃ ᑕᑭᓂᖃᖅᐸᒃᑐᑦ.

ᓇᓃᑉᐸᒃᐸᑦ: ᐊᕿᒡᒋᑦ ᐊᐅᔭᒃᑯᑦ ᖁᑦᑎᒃᑐᒥ ᓯᕕᑐᔪᒦᑉᐸᒃᑐᑦ ᖃᐃᖅᓱᒑᓂ.

ᓂᕆᕙᒃᑕᖏᑦ: ᐊᕿᒡᒋᑦ ᓯᒡᒍᕋᓛᕐᒥᓄᑦ ᓂᕆᕙᒃᑐᑦ ᐅᖃᐅᔭᕐᓂᒃ, ᐱᕈᖅᑐᓂᒃ 
ᐱᕈᖅᐸᓪᓕᐊᓕᖅᑐᓂᒃ, ᐅᒃᐱᒐᕐᓂᒃ ᐱᕈᓕᖅᑐᓂᒃ, ᐸᐅᕐᖓᕐᓂᒃ, ᐅᒃᐱᒐᕐᓂᒃ, ᐱᕈᖅᑐᒃᓴᓂᒃ 
ᑯᒪᖕᓂᒡᓗ. 

ᑐᓵᓇᓱᒡᓗᒋᑦ: ᐊᕿᒡᒋᑦ ᖁᒃᓴᓪᓚᖕᓇᖅᑐᓂᒃ ᓂᓪᓕᖅᐸᒃᑐᑦ “ᑲ-ᑲ-ᑲ”-ᓚᓪᓗᑎᒃ 
ᑲᐸᑦᑕᕌᖓᒥᒃ ᑎᖏᑳᓪᓚᒃᖢᑎᒃ. ᐊᖑᑎᕕᐊᓪᓗ ᖃᙳᐃᔫᔭᖅᖢᑎᒃ ᓂᓪᓕᐊᕙᖕᒥᔪᑦ 
“ᑰ-ᐋ”−ᓚᓪᓗᑎᒃ ᐊᕐᓇᕕᐊᓂᒃ ᕿᓂᖅᑎᓪᓗᒋᑦ. ᐊᕿᒡᒋᑦ ᓂᓪᓕᐊᕈᓘᔭᖅᐸᖕᒥᔪᑦ 
ᑲᑎᙵᓪᓗᑎᒃ ᓂᕆᔭᒃᓴᖅᓯᐅᑎᓪᓗᒋᑦ, ᓲᕐᓗ ᐅᖃᒪᔭᖃᑎᒌᒃᑐᑦ.

ᐃᕙᕝᕕᖏᑦ: ᐊᕿᒡᒋᑦ ᐃᕙᕙᒃᑐᑦ ᓄᓇᐃᓐᓇᕐᒥ ᐃᑎᖅᓴᓕᐅᖅᖢᑎᒃ ᖄᖃᖅᖢᑎᒃ 
ᒥᖅᑯᓂᒃ, ᐅᖃᐅᔭᓂᒃ, ᑎᖓᐅᔭᓂᒃ, ᐃᕕᓂᒃ, ᐃᔾᔪᕐᓂᒡᓘᓐᓃᑦ. 

ᒪᓐᓂᖓ: ᐊᕿᒡᒋᑦ ᒪᓐᓂᖃᖅᐸᒃᑐᑦ 8-ᓂᒃ 10-ᓂᒡᓘᓐᓃᑦ ᑲᔪᕐᓂᒃ ᑕᖅᓴᓪᓛᓪᓗᑎᒃ 
ᑕᖅᓴᕆᖕᓂᖅᓴᓂᒃ ᑲᔪᕐᓂᒃ. 

ᐊᕿᒡᒋᐊᕋᑦ: ᓂᕈᒥᒃᑐᑦ ᑲᔫᓪᓗᑎᒃ ᑐᑭᖅᐸᒃᑐᑦ ᐅᓪᓗᑦ 20 24 ᐊᓂᒍᕌᖓᑕ. ᐊᕿᒡᒋᐊᕋᑦ 
ᓂᕆᕙᒃᑐᑦ ᖁᐱᕐᕈᓂᒃ ᓄᓇᓂᒡᓗ ᑕᒪᐃᓐᓄᓪᓗ ᐊᖓᔪᖅᑳᖏᖕᓄᒃ ᑲᒪᒋᔭᐅᓪᓗᑎᒃ.

ᐅᑭᐅᒃᑯᑦ: ᐊᕿᒡᒋᑦ ᐅᑭᐅᓕᒫᖅ ᐅᑭᐅᖅᑕᖅᑐᕐᒦᑉᐸᒃᑐᑦ, ᒥᖅᑯᖏᑦ ᖃᑯᖅᓯᑦᑎᐊᖅᖢᑎᒃ 
ᐊᐳᒻᒥ ᑕᑯᔭᒃᓴᐅᓂᐊᙱᒻᒪᑕ. ᐊᐳᑦ ᐲᔭᖅᖢᒍ ᐱᕈᖅᑐᕕᓂᖅᑐᖅᐸᒃᑐᑦ, 
ᓂᕆᔭᒃᓴᖅᓯᐅᖅᐸᒃᖢᑎᒡᓗ ᑐᒃᑐᑦ ᐅᒥᖕᒪᓪᓗ ᓂᕆᕝᕕᒋᔭᕕᓂᖏᓐᓂ. 
ᐅᑭᐅᒃᑯᑦ, ᐊᖑᑎᕕᐊᑦ ᐊᕐᓇᕕᐊᓪᓗ ᐊᕕᒃᓯᒪᓕᖅᐸᒃᑐᑦ, ᐊᕿᒡᒋᑦ ᑲᑎᙵᔪᑦ 
ᐊᖑᑎᕕᐊᖏᓐᓇᐅᓪᓗᑎᒃ, ᐊᕐᓇᕕᐊᖏᓐᓇᓪᓗ ᑲᑎᙵᓪᓗᑎᒃ. 

ᑕᑭᓂᖓ: 34–36 cm  
ᐃᓴᕈᖏᑦ: 54–60 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᑎᖕᒥᐊᑦ ᐅᑭᐅᖅᑕᖅᑐᕐᒦᖏᓐᓇᖅᐸᒃᑐᑦ, ᓲᕐᓗ 
ᐊᕿᒡᒋᑦ ᐅᒃᐱᒡᔪᐊᓪᓗ, ᐅᑭᐅᖅᑕᖅᑐᕐᒥᐅᑕᐅᔪᓐᓇᕆᐊᖃᖅᑐᑦ. ᒥᖅᑯᖏᑦ ᓱᓗᖏᓪᓗ 
ᖃᑯᖅᓯᓪᓗᑎᒃ ᐊᐳᒻᒥ ᑕᑯᔭᒃᓴᐅᓂᐊᙱᒻᒪᑕ, ᐊᖑᓇᓱᒃᑐᓄᑦ ᑕᑯᔭᒃᓴᐅᑦᑕᐃᓕᓪᓗᑎᒃ 
ᐊᖑᓇᓱᒃᑕᒥᖕᓄᓪᓗ ᑕᑯᔭᒃᓴᐅᑦᑕᐃᓕᓪᓗᑎᒃ. ᐃᔾᔪᔪᓂᒃ ᑎᒥᖏᑦ ᐅᓪᓗᖃᖅᐸᒃᑐᑦ 
ᐅᖅᑰᔾᔪᑎᒋᓪᓗᓂᔾᔪᒃ. ᐊᕿᒡᒋᑦ ᐃᓯᒐᔮᖏᑦ ᒥᖅᑯᓕᑦ ᓲᕐᓗ ᐃᓯᒐᐅᔭᕆᕙᐃᑦ ᐊᐳᑎᒃᑯᑦ 
ᐱᓱᒃᑎᓪᓗᒋᑦ ᐊᐳᑎᓄᓪᓗ ᐃᒻᒥᖕᓂᒃ ᓴᐅᓪᓗᑎᒃ ᐅᖅᑰᓇᓱᐊᖅᖢᑎᒃ.  



ᖃᖅᓴᐅᖅ
ᐃᓄᒃᑐᑦ ᑕᐃᔭᐅᓂᖓ: ᖃᖅᓴᐅᖅ

 
ᖃᖅᓴᐅᑦ ᓄᓇᕐᔪᐊᕐᒥ ᖃᖅᓴᐅᓕᒫᓂᒃ ᒥᑭᓐᓂᖅᐹᖑᔪᑦ. ᓯᐊᕐᓇᒥᒃ ᓂᐊᖁᖃᖅᖢᑎᒃ 
ᐊᐅᑉᐸᕆᒃᑐᓂᒃ ᐃᔨᖃᖅᖢᑎᒃ, ᑕᖅᓴᕆᒃᑐᒥᒡᓗ ᐊᐅᐸᖅᑐᒥᒃ ᖁᖓᓯᖃᖅᖢᑎᒃ. ᑐᓄᖓ 
ᕿᕐᓂᖅᖢᓂ ᓈᖓ ᖃᐅᓪᓗᖅᖢᓂ, ᓯᒡᒍᑯᑖᖓ ᖁᒻᒧᖓᑎᑉᐸᒃᖢᒍ, ᖁᖓᓯᖓᑕᓗ 
ᑐᓄᐊᒍᑦ ᕿᕐᓂᖅᖢᓂ ᖃᐅᓪᓗᖅᑐᓂᒃ ᑕᖅᓴᖃᐅᖅᖢᓂ. ᓂᐅᖏᑦ ᐃᓯᒐᔮᕌᓗᖏᓪᓗ 
ᑐᓄᕙᓯᒃᖢᑎᒃ, ᓄᓇᒥ ᐱᓱᒡᒐᖅᖢᑎᒃ ᑭᓯᐊᓂ ᐊᖅᑲᐅᒪᒃᑲᒻᒪᕆᐅᓪᓗᑎᒃ ᐃᒫᓂ. ᐊᓯᖏᓪᓕ 
ᐃᒪᒃᑯᑦ ᐅᓪᓚᒃᑑᔮᕐᓗᑎᒃ ᑎᖏᕙᒃᑎᓪᓗᒋᑦ, ᖃᖅᓴᐅᑦ ᓄᓇᒥᑦ ᑎᖏᔪᓐᓇᖅᑐᑦ. ᐊᕐᓇᕕᐊᑦ 
ᐊᖑᑎᕕᐊᓪᓗ ᐊᔾᔨᒌᓂᒃ ᑕᐅᑦᑐᓖᑦ 55-ᒥᑦ 70-ᒧᑦ cm-ᓂᒃ ᑕᑭᓂᖃᖅᖢᑎᒃ.

ᓇᓃᑉᐸᒃᐸᑦ: ᖃᖅᓴᐅᑦ ᐅᑭᐅᖅᑕᖅᑐᕐᒥ ᓯᒡᔭᖅᐸᓯᖕᒥ, ᐃᒪᖅᓱᓂ, ᑕᓯᓪᓗ ᑭᒡᓕᖏᓐᓂ 
ᐃᕙᕙᒃᑐᑦ. ᕿᓂᕐᓗᑎᑦ ᓄᓇᒥ ᐊᓯᔾᔨᖅᓯᒪᔪᓂᒃ ᖃᖓᑦᑕᕆᐊᖅᖢᑎᒃ ᓴᓇᕙᒃᑕᖏᓐᓂᒃ. 
ᑐᓄᖏᑦ ᖃᑦᑎᐅᔭᖅᖢᑎᒃ ᖁᖓᓯᖏᓪᓗ ᐊᑦᑎᒃᓯᓯᒪᓪᓗᒋᑦ ᑎᖏᕙᒃᑐᑦ. 

ᓂᕆᕙᒃᑕᖏᑦ: ᐊᖅᑲᐅᒪᓪᓗᑎᒃ ᓂᕿᒃᓴᖅᓯᐅᖅᐸᒃᑐᑦ ᐃᖃᓗᖕᓂᒃ, ᓴᐅᓂᖃᙱᑦᑐᓂᒃ 
ᐃᒪᕐᒥᐅᑕᕐᓂᒃ, ᓯᐅᑎᕈᓂᒃ, ᐅᕕᓗᓕᖕᓂᒡᓗ, ᐃᓯᒐᔮᑎᒃ ᐊᑐᖅᖢᒋᑦ ᐃᑎᔪᒧᑦ 
ᐊᖅᑲᐅᒪᔪᓐᓇᖅᐸᒃᑐᑦ. ᖃᖅᓴᐅᑦ ᐃᕙᕝᕕᑎᒃ ᐅᖓᓯᒋᔮᓗᖓᓄᑦ ᓂᕆᔭᒃᓴᖅᓯᐅᖅᐸᒃᑐᑦ 
ᐃᒪᕕᖕᒧᑦ ᐊᖏᓂᖅᓴᓄᓪᓘᓐᓃᑦ ᑕᓯᕐᓄᑦ. 

ᑐᓵᓇᓱᒡᓗᒋᑦ: ᖃᖅᓴᐅᑦ ᕿᐊᕙᓚᑦᑎᕙᒃᑐᑦ, ᐊᐃᑉᐸᕇᒃ ᐃᒻᒥᖕᓄᑦ ᓂᓪᓕᐊᓕᕌᖓᒥᒃ, 
ᖃᑕᐃᑦᑐᓂᒡᓗ ᓂᓪᓕᖅᐸᒃᖢᑎᒃ “ᐋᐆᐊ, ᐋᐆᐊ”, ᐅᕝᕙᓘᓐᓃᑦ ᑲᖑᖅᑐᑦ “ᑲᒃ ᑲᒃ 
ᑲᒃ”-ᓚᓪᓗᑎᒃ ᐃᕙᕝᕕᒋᔭᒥ ᑕᓯᖓᑕ ᓯᓈᒎᓕᕌᖓᒥᒃ. ᐊᓯᖏᓪᓕ ᑕᐃᒪᐃᑉᐸᒃᑎᓐᓇᒋᑦ 
ᐊᕐᓇᕕᑦ ᐊᖑᑎᕕᐊᑎᑐᑦ ᓂᓪᓕᐊᕙᒃᑐᑦ, ᐃᒻᒥᖕᓄᓪᓗ ᓂᓪᓕᐊᖃᑦᑕᐅᑎᕙᒃᖢᑎᒃ 
ᑕᓯᕐᒥᓃᑎᓪᓗᒋᑦ. 

ᐃᕙᕝᕕᖏᑦ: ᖃᖅᓴᐅᑦ ᐃᕙᕝᕕᖏᑦ ᒪᕋᕈᔫᕙᒃᑐᑦ ᖄᖃᖅᖢᑎᒃ ᐃᔾᔪᕐᓂᒃ 
ᐃᕕᓂᒡᓘᓐᓃᑦ ᑕᓯᐅᑉ ᑭᒡᓕᐊᓂ ᐅᕝᕙᓘᓐᓃᑦ ᐃᒃᑲᑦᑐᒥ ᐃᒪᕐᒥᐅᑕᓂᒃ 
ᐱᕈᖅᑐᓂᒃ ᐃᕙᕝᕕᓕᐊᕆᓯᒪᓪᓗᓂ. ᐊᖑᑎᕕᐊᖅ ᐊᕐᓇᕕᐊᕐᓗ ᐃᑲᔪᖅᑎᒌᒃᐸᒃᑑᑦ 
ᐃᕙᕝᕕᓕᐅᖅᖢᑎᒃ, ᑕᓯᐅᑉ ᑭᒡᓕᑯᓗᐊᓂ ᐃᒫᓄᑦ ᕿᒫᑲᐅᖅᑐᕈᓐᓇᕐᓂᐊᕋᒥᒃ. 

ᒪᓐᓂᖓ: ᖃᖅᓴᐅᑦ ᒪᕐᕉᖕᓂᒃ ᑐᖑᔪᐊᖓᔪᓂᒃ ᖃᔪᕐᓂᒃ ᑕᖅᓴᓪᓛᔪᓂᒃ ᒪᓐᓂᖃᖅᐸᒃᑐᑦ. 

ᐱᐊᕋᖏᑦ: ᓂᕈᒥᒃᑐᑦ ᐱᐊᕋᑦ ᑐᑭᖅᐸᒃᑐᑦ ᐅᓪᓗᐃ 26 28 ᐊᓂᒍᕌᖓᑕ 
ᖃᐅᑐᐃᓐᓇᖅᑎᓪᓗᒍᓗ ᐃᒫᓄᐊᕈᓐᓇᖅᐸᒃᖢᑎᒃ!

ᐅᑭᐅᒃᑯᑦ: ᖃᖅᓴᐅᑦ ᐅᑭᐅᒃᑯᑦ ᐅᖅᑯᐊᓕᓯᒪᓇᓱᒃᐸᒃᑐᑦ ᑕᓯᕕᖕᓂ, 
ᐊᒻᒪᓗ ᓄᐊᑦ ᐊᒥᐊᓕᑲ ᐊᒻᒪ ᒪᒃᓯᑯᒥ. 

ᑕᑭᓂᖓ: 53–69 cm  
ᐃᓴᕈᖏᑦ: 106–116 cm

28



ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᑕᒪᐃᑲᓴᑦ ᑎᖕᒥᐊᑦ 
ᐅᕿᑦᑐᒻᒪᕆᖕᓂᒃ ᓴᐅᓂᖃᖅᐸᒃᑐᑦ ᖃᖓᑕᔪᓐᓇᕐᓂᐊᕋᒥᒃ 
ᑭᓯᐊᓂᓕ ᖃᖅᓴᐅᑦ ᓴᐅᓂᖏᑦ ᐅᕿᙱᑦᑑᕗᑦ. ᓴᐅᓂᖏᑦ 
ᐅᕿᖏᓐᓂᖏᓐᓄᑦ ᐊᖅᑲᐅᒪᔪᓐᓇᑦᑎᐊᕐᓂᖅᓴᐅᓂᐊᕐᒪᑕ 
ᐃᒪᕐᒥ ᓂᕆᔭᒃᓴᖅᓯᐅᖅᑎᓪᓗᒋᑦ. 



ᖃᐅᓪᓗᖅᑖᖅ
ᐃᓄᒃᑐᑦ ᑕᐃᔭᐅᓂᖓ: ᖃᐅᓪᓗᖅᑖᖅ

ᖃᐅᓪᓗᖅᑖᑦ ᐅᑭᐅᖅᑕᖅᑐᓕᓂᖅᐸᐅᕙᒃᐳᑦ ᖁᐸᓄᐊᓕᒫᓂᒃ. ᐊᖑᑎ ᓂᐊᖁᖓ 
ᖃᐅᓪᓗᖅᖢᓂ, ᒥᑭᑦᑐᒥᒃ ᕿᕐᓂᖅᑐᒥᒃ ᓯᒡᒍᖃᖅᖢᓂ, ᑕᑭᔪᓂᒃ ᖃᐅᓪᓗᒃᑲᕆᒃᑐᓂᒃ 
ᐃᓴᕈᖃᖅᖢᓂ ᕿᕐᓂᖅᑐᓂᒃ ᓄᕗᓕᖕᓂᒃ. ᐊᕐᓇᖅ ᑲᔫᓪᓗᓂ, ᑕᖅᓴᓪᓛᔪᒥᒃ 
ᓂᐊᖁᖃᖅᖢᓂ, ᑲᔪᕐᓂᒃ ᒥᖅᑯᖃᖅᖢᓂ ᐊᖑᑎᑦ ᕿᕐᓂᖅᑑᑎᓪᓗᒋᑦ. ᓂᐅᖏᑦ 
ᑕᒪᐃᓐᓄᑦ ᐊᕐᓇᓄᑦ ᐊᖑᑎᓄᓪᓗ ᓯᐊᕐᓇᒃᑲᕆᒃᖢᑎᒃ. ᖃᐅᓪᓗᖅᑖᑦ 16-ᒥᑦ 18-ᒧᑦ 
cm-ᓂᒃ ᑕᑭᓂᖃᓕᕈᓐᓇᖅᑐᑦ. 

ᓇᓃᑉᐸᒃᐸᑦ: ᐊᐳᑦ ᐊᐅᓕᖅᑎᓪᓗᒍ, ᖃᐅᓪᓗᖅᑖᑦ ᐊᐅᓐᓂᖅᑎᒎᑲᑕᓕᖅᐸᒃᑐᑦ. 
ᐅᔭᕋᓱᒡᔪᓂ ᒥᑦᑎᒪᕙᒃᖢᑎᒃ ᓄᓇᑎᒎᓕᖅᐸᒃᖢᑎᒡᓗ ᑯᒪᖕᓂᒃ ᐱᕈᖅᑐᒃᓴᓂᒡᓗ 
ᓂᕆᔭᒃᓴᖅᓯᐅᖅᖢᑎᒃ. ᕿᓂᖃᑦᑕᕆᑦ ᖃᐅᓪᓗᑐᓂᒃ ᐃᓴᕈᑯᓗᖕᓂᒃ ᖃᐅᓪᓗᖅᑖᑦ 
ᑎᖕᒥᑎᓪᓗᒋᑦ. ᖃᐅᓪᓗᖅᑖᑦ ᑕᐃᒪᓐᓇ ᐊᑎᖃᖅᑎᑕᐅᕗᑦ ᐊᒥᓱᑦ ᓱᒃᑲᓕᔪᑯᓗᖕᓂᒃ 
ᑎᖕᒥᑎᓪᓗᒋᑦ ᖃᐅᓪᓗᒐᓪᓚᑑᖕᒪᑕ.  

ᓂᕆᕙᒃᑕᖏᑦ: ᖃᐅᓪᓗᖅᑖᑦ ᓂᕆᕙᒃᑐᑦ ᐊᐅᔭᒃᑯᑦ ᑯᒪᖕᓂᒃ ᖁᐱᕐᕈᓂᒡᓗ, ᐊᒻᒪᓗ 
ᓄᓇᒥ ᐱᕈᖅᑐᒃᓴᓂᒃ. ᐊᖑᑎᕕᐊᑦ ᒪᓕᒡᓗᒋᑦ ᐃᕙᕝᕕᖓᓄᙵᐅᔾᔨᔪᑦ ᐋᓯᕙᖕᒥᒃ 
ᑭᖕᒥᐊᕐᓗᓂ! 

ᑐᓵᓇᓱᒡᓗᒋᑦ: ᖃᐅᓪᓗᖅᑖᑦ ᑐᓴᕐᓂᖅᑐᑯᓗᐃᑦ, “ᑐᐃ-ᑐᕇ-ᑐᐃ-ᑐᕆᐅᐃ” ᓂᓪᓕᐊᕙᒃᑐᑦ; 
ᖃᑎᑐᔪᓐᓇᖅᖢᑎᒡᓗ, “ᕼᐅᑎᑎ ᕕᑦ ᕕᑦ ᕕᐅ ᕼᐅᑎᑎ ᕕᑦ ᕕᑦ ᕕᐃ ᕼᐅᑎᑎ” 
ᐅᕕᙱᐊᕐᕙᓗᒃᖢᑎᒃ; ᓱᒃᑲᓕᔪᓂᒡᓗ ᓯᕌᕐᕙᓗᒍᓐᓇᖅᖢᑎᒃ. ᐊᖑᑎᕕᐊᑦ ᖁᑦᑎᒃᑐᒃᑯᑦ 
ᑎᖕᒥᓗᑎᒃ ᓂᓪᓕᐊᔪᓐᓇᖅᑐᑦ ᒥᑦᑕᖅᑐᖅᐸᓪᓕᐊᓕᕋᒥᒃ. 

ᐃᕙᕝᕕᖏᑦ: ᓱᑲᖓᓗᐊᙱᑦᑐᓂᒃ ᐸᓂᖅᓯᒪᔪᓂᒃ ᐃᕕᖕᓂᒃ ᐃᕙᕝᕕᖃᖅᐸᒃᑐᑦ, 
ᖄᖃᖅᖢᑎᒃ ᓂᕈᒥᒃᑐᓂᒃ ᒥᖅᑯᓂᒃ, ᐊᕿᒡᒋᑦ ᒥᖅᑯᖏᓐᓂᒃ, ᓄᓇᒥᓪᓗ ᓂᕈᒻᒫᒃᑯᑎᓂᒃ. 
ᐅᖅᑰᓗᐊᙱᑦᑐᓂ, ᓯᕿᓂᕐᒥᑦ ᑕᕐᕆᓯᒪᔪᓂ ᐅᔭᖅᑲᑦ ᐊᑯᓐᓂᖏᓐᓂ ᐃᕙᕝᕕᖃᖅᐸᒃᑐᑦ 
ᐃᕙᕝᕕᑎᒡᓗ ᐅᓪᓗᖃᑦᑎᐊᖅᑎᓪᓗᓂᔾᔪᒃ ᐅᖅᑰᔪᒦᓐᓂᐊᕐᒪᑕ ᒪᓐᓂᖏᑦ. ᐊᕐᓇᕕᐊᑦ 
ᐃᕙᕝᕕᓕᐅᖅᐸᒃᑐᑦ, ᐊᖑᑎᕕᐊᓄᓪᓗ ᓂᕆᑎᑕᐅᕙᒃᖢᓂ ᐃᕙᑎᓪᓗᒍ.  

ᒪᓐᓂᖓ: ᖃᐅᓪᓗᖅᑖᑦ ᒪᓐᓂᖃᕈᓐᓇᖅᑐᑦ 2-ᓂᒃ 7-ᓂᒡᓘᓐᓃᑦ ᑐᖑᔪᖅᑐᓂᒃ 
ᓯᐊᕐᓇᐅᔭᕐᓂᒡᓘᓐᓃᑦ ᑲᔪᕐᓂᖅ ᑕᖅᓴᓪᓛᔪᓂᒃ. 

ᐊᐃᑦᑕᐅᖅᑐᖏᐊᑦ: ᓂᕈᒥᒃᑐᑦ ᓯᐊᕐᓇᑦ ᐊᐃᑦᑕᐅᖅᑐᖏᐊᑦ ᑐᑭᖅᐸᒃᑐᑦ ᐅᓪᓗᑦ 
12 13-ᓘᓐᓃᑦ ᐊᓂᒍᕌᖓᑕ ᑕᒪᐃᓐᓄᓪᓗ ᐊᖓᔪᖅᑳᖏᖕᓄᑦ ᑲᒪᒋᔭᐅᓪᓗᑎᒃ 
ᓂᕆᑎᑕᐅᕙᒃᖢᑎᒃ ᑯᒪᖕᓂᒃ. 

ᐅᑭᐅᒃᑯᑦ: ᖃᐅᓪᓗᖅᑖᑦ ᐅᑭᐅᒃᑯᑦ ᑲᓇᑕᒥ ᖃᓪᓗᓈᑦ ᓄᓇᖓᓐᓂ, ᐊᒥᐊᓕᒃᑲᑦ 
ᓄᓇᖓᓐᓂ ᐊᓛᔅᑲᓪᓗ ᐃᓚᖓᓐᓂ ᓯᒡᔭᖓᓐᓃᑉᐸᒃᑐᑦ ᓄᓇᐃᓐᓇᕐᒥᓪᓗ. 

ᑕᑭᓂᖓ: 16–18 cm  
ᐃᓴᕈᖏᑦ: 32–38 cm

ᑎᖕᒥᐊᑦ ᒥᒃᓵᓄᑦ ᑐᓴᒐᒃᓴᖅ: ᓱᓕ 
ᐊᐳᑎᖃᕋᓗᐊᖅᑎᓪᓗᒍ ᓯᓚᐅᓪᓗ ᓂᒡᓚᓱᖕᓂᒐ 0 
ᑐᖔᓃᒃᑲᓗᐊᖅᑎᓪᓗᒍ, ᖃᐅᓪᓗᖅᑖᑦ ᑎᖕᒥᐊᓂᒃ 
ᓯᕗᓪᓕᖅᐸᐅᓪᓗᑎᒃ ᐅᑭᐅᖅᑕᖅᑐᕐᒧᑦ ᑎᑭᑉᐸᒃᑐᑦ 
ᐅᐱᕐᖔᒃᑯᑦ. ᐊᖑᑎᕕᐊᑦ ᑎᑭᖅᑳᖅᖢᑎᒃ, ᑕᖅᑭᓕᒫᖅ 
ᐅᑕᖅᑭᕙᒃᑐᑦ ᐊᕐᓇᕕᐊᓂᒃ ᑎᑭᓐᓂᐊᖅᑐᓂᒃ. 



ᐅᖃᓕᒫᒃᑲᓐᓂᒐᒃᓴᑦ:
A Complete Guide to Arctic Wildlife by Richard Sale
Birds of Canada by David M. Bird, Editor
Common Birds of Nunavut by Mark L. Mallory
National Geographic Field Guide to the Birds of North America  by Jon L. Dunn & Jonathan 
Alderfer
The Birder’s Handbook: A Field Guide to the Natural History of North American Birds by 
Paul R. Ehrlich
The Sibley Guide to Birds by David Allen Sibley

ᐃᓕᓴᕆᔭᐅᔪᑦ 
ᖁᔭᓐᓇᒦᑦ ᑎᖕᒥᐊᓂᒃ ᒪᓐᓂᖕᓂᒡᓗ ᑕᑯᔭᒐᖃᕐᕖᑦ ᑲᓇᑕᒥ ᐆᒪᔪᓕᕆᓂᕐᒧᑦ ᑕᑯᔭᒐᖃᕐᕕᖕᒥ ᐊᒻᒪᓗ 
ᕘᓪᒃ ᑕᑯᔭᒐᖃᕐᕕᒃ ᓯᑰᒐ, ᐊᐃᔅᓚᓐᒥ, ᑕᑯᔪᓐᓇᖅᓯᕝᕕᒋᓚᐅᖅᑖᒃᑲᒃ ᒪᓐᓂᖕᓂᒃ ᑎᖕᒥᐊᓂᒡᓗ ᓱᓕ 
ᑕᑯᓯᒪᙱᑕᓐᓂᒃ ᓄᓇᒥ ᑎᖕᒥᐊᓂᒃ ᕿᒥᕐᕈᕙᒃᑎᓪᓗᖓ. ᖁᔭᓐᓇᒦᒡᓗ ᒪᐃᑯ ᒪᐃᔪᓪ, ᑎᑎᕋᓚᐅᕐᒪᑦ 
ᐅᒃᐱᒡᔪᐊᑦ ᒥᒃᓵᓄᑦ ᑕᕐᕆᔭᒐᓕᐊᖓᓐᓂᑦ, ᐊᒻᒪᓗ ᔭᔅᑎᓐ ᖁᔭᓐᓇᒦᑦ, ᕿᓄᐃᓵᖅᖢᓂ ᕿᒥᕐᕈᕙᓚᐅᕐᒪᑦ 
ᖃᐅᔨᒪᔨᑕᒻᒪᕆᐅᓪᓗᓂᓗ ᑭᓱᑐᐃᓐᓇᕐᓂᒃ ᐆᒪᔪᓂᒃ. 

ᑎᑎᕋᖅᑐᖅ
ᒥᐊ ᐱᐊᓪᑎᐊᐃ ᐱᕈᖅᓴᖅᓯᒪᔪᖅ ᑕᓯᕐᓂ ᓇᐹᖅᑐᓕᖕᓂᓗ ᑲᓇᑕᒥ. ᓯᒡᔭᓂᑦ ᐆᒪᔪᖃᐅᖅᑐᓄᑦ, 
ᒥᐊ ᖃᐅᔨᓴᖅᓯᒪᔪᖅ ᐆᒪᔪᓕᕆᓂᕐᒥᒃ ᓄᓇᖃᖅᓯᒪᓪᓗᓂᓗ ᑳᓕᕗᐊᓂᐊᒥ ᐊᒪ ᒫᒃᑎᓚᓐ 
ᕿᑭᖅᑕᓂ ᓅᓚᐅᖅᑎᓐᓇᒍ ᕿᑭᖅᑖᓗᖕᒧᑦ ᓄᓇᕗᒻᒥ, 2010-ᒥ. ᓄᓇᕗᒻᒥ ᐱᓕᕆᐊᖃᖅᐸᒃᑐᖅ 
ᐅᑭᐅᖅᑕᖅᑐᕐᒥ ᐃᒪᕐᒥᐅᑕᕐᓂᒃ ᑎᖕᒥᐊᓂᒃ, ᐱᓕᕆᐊᖃᖃᑎᖃᖅᐸᒃᖢᓂᓗ ᐃᓄᖕᓂᒃ 
ᐊᐅᓚᑦᑎᔨᐅᖃᑕᐅᓪᓗᓂ ᓴᐳᑎᔭᐅᓯᒪᔪᓂᒃ ᓄᓇᓂᒃ. ᒥᐊ ᖁᕕᐊᒋᔭᖃᖅᑐᖅ ᐅᑭᐅᖅᑕᖅᑐᑉ 
ᓄᓇᖓᓐᓂᒃ ᐃᓕᓐᓂᐊᕐᓗᓂᓗ ᐱᕈᖅᑐᓂᒃ, ᐆᒪᔪᕐᓂᒃ, ᐃᓄᖏᓐᓂᓪᓗ ᐅᑭᐅᖅᑕᖅᑐᕐᒥᐅᑕᕐᓂᒃ.

ᑎᑎᕋᐅᔭᖅᑐᖅ
ᑖᓂ ᑯᕆᔅᑕᕗ ᓇᒧᕈᓘᔮᖅᓯᒪᔪᖅ ᓄᓇᕗᒻᒥ ᐃᓕᓴᐃᔨᐅᓪᓗᓂ ᓄᓇᕗᑦ 
ᓯᓚᑦᑐᖅᓴᕐᕕᖕᒥ. ᓄᓇᖃᖅᑐᖅ ᑐᕌᓐᑐᒥ ᓄᓕᐊᖃᖅᖢᓂ ᐱᖓᓱᓂᒡᓗ ᕿᑐᕐᖓᖃᖅᖢᓂ, 
ᐅᐃᒪᔮᕈᓘᔭᐃᓐᓇᐅᔭᖅᖢᑎᒃ.


